
aurkibidea

Aurten 52 artelan aurkeztu dira XXXIII. 
Adour-Bidasoa pintura lehiaketara.

Irabazlea Jesús María Sáez de Vicuña Ochoa artista 
gasteiztarra izan da, “Hodeia zainduz” izeneko lanagatik.

Martxan den Partaidetza bidezko 
Aurrekontuen hamargarren edizioak 1,5 

milioi euro jarriko ditu herritarren eskuetan.

Proposamen finalistak bozkatzeko epea urriaren 4tik 
urriaren 8ra bitartekoa izango da.

7,2 milioi euroko aurrekontua duen 
Txingudi Data Driven Bay proiektua, uraren 

digitalizazioko hiru proiektu nazional 
onenen artean hautatu dute PERTEren 

bigarren deialdian.

Txingudiko Zerbitzuen proiektuak 5,5 milioi euroko 
dirulaguntza jaso du Irunen eta Hondarribian uraren ziklo 

integrala digitalizatzeko.

Oiasso Museoak 12.623 bisitari izan ditu 
aurtengo udan zehar, iaz izandako 12.305 

bisitariak gaindituz. 

Errekorra ordea 2019ko udakoa da, orduan lortu zuen 
museoak udako denboraldiko bisitarien marka, 13.004 

pertsonarekin.

Kontratu berriarekin, TAOren kontratuaren 
barnean lau eremu berri aktibatuko dira: 

Artia, Larreaundi, Elizatxo eta Kostorbe-Gal. 

Aldaketak hiriko 8.072 aparkaleku plazei eragingo die eta 
2025. urtearen hasierarekin hasiko da indarrean kontratu 

berria. 

60 urtetik gorako 304 pertsonak hartu dute 
parte “Udan Gogoz” programaren barnean 

antolatutako jardueretan. 

Ikasturte berriarekin batera, abian jarriko dira berriro 
adinekoen espazioetako jarduera bereziak, «Dantza 

Kioskoan» programa eta «Bizi Gogoz» tailerrak.

BERTATIK BERTARA BERTATIK BERTARA

Tabakoa da minbizia eragiten duen arrisku faktore 
handienetako bat. Izan ere, hiru minbizi kasutatik bat 
tabakoarekin dago lotuta.  Horregatik, Minbiziaren Aurka 
Gipuzkoan elkarteak erretzeari uzteko tailerrak eskaintzen 
ditu. Gipuzkoako beste hainbat herritan bezala, Irunen 
ere aurrez aurreko tailerrak antolatzen dituzte. Hain zuzen 
ere, Ane Balenciaga prebentzio psikologoak gidatzen ditu 
elkartearen Irungo egoitzan egiten diren tailerrak. 

Ane Balenciagak azaldu duenez, Minbiziaren Aurka Gipuzkoan 
elkartean erretzeari uzteko antolatutako interbentzioetan parte 
hartzeko hainbat bide daude, hau da, terapia saioak aurrez 
aurre edo online egiteko aukera. Aurrez aurreko saioak elkarteak 
Irungo Foru kaleko 4. zenbakian duen egoitzan egiten dira. Era 
berean, saioak banaka edo taldean egiteko aukera ematen da. 
Ane Balenciagak azaldu duenez, “terapia taldean egiten bada 
era batera jokatzen dugu eta banaka egiten denean, berriz, 
bestera”. Taldeak 6 eta 8 pertsona artekoak izan ohi dira. 
“Helburua ahalik eta talde gehien sortzea da”, gaineratu du 
prebentzio psikologoak. Horretaz guztiaz gain, erretzeari uzteko 
bidean daudenek RespirApp aplikazioa erabil dezakete, beren 
prozesuaren kontrola eramateko. 

Elkartean 40 urteko esperientzia dute tabakoarekiko 
menpekotasunaren tratamenduan. Irungo prebentzio 
psikologoak azaldu duenez,  lehenik eta behin elkarrizketa 
bat egiten dute erretzeari utzi nahi dioten pertsona horiekin. 
“Elkarrizketaren arabera erabakitzen dugu ea hobe den lanketa 
taldean egitea edo bakarkako saioak egitea eraginkorragoa 
izango ote den”, adierazi du Balenciagak. Behin terapiarekin 
hasten direnean, jendeak proiektuan aurrera egiteko 
fundamentu nahikoa duen ikusten da. Ane Balenciagaren 
hitzetan, “zuzeneko interbentzioak dira, ordubete inguruko 
saioetan, eta nirekin jarduten dira horietan”.

Irungo egoitzaren kasuan, terapia saio indibidualak astearte, 
ostegun eta ostiraletan egin ohi dituzte, goizetan. Taldea 
sortzekotan, berriz, ostegunetan egingo lirateke saioak, goizeko 
11:00etan. “Erretzeari uzteko terapia guztiak goizetan izaten 
dira Irungo egoitzan”, azaldu du Ane Balenciagak. Taldeka 

egiten diren interbentzioek 
ordubete inguruko iraupena 
izaten dute eta bakarkakoak 
berriz, apur bat laburragoak 
izan ohi dira. “Guztira 9 saio 
izaten dira eta interbentzioak 
astero egiten dira”, azaldu 

du Balenciagak. Behin prozesua amaituta, jarraipena egiteko 
3 saio ere eskaintzen dira.  “Erretzeari uzteko eskura ditugun 
erraztasun guztiak eskaintzen ahalegintzen gara”, aipatu du 
Ane Balenciagak. 

Zaila bai, ez ezinezkoa
Terapiara batzen diren erretzaileei konpromisoa da eskatzen 
zaien gauza bakarra. “Hasieratik zaila izango den prozesu 
bat hasiko dutela azaltzen diegu, baina ezinezkoa ez dela ere 
azpimarratzen diegu”, nabarmendu du tabakismoan aditua den 
psikologoak. Horrela, elkartetik baliabideak emateaz gainera, 
prozesuan aurrera egiteko babesa eta animoak ematen dizkiete. 
“Edozeinek behar dezakeen laguntza emateko prest gaituzte”, 
azaldu du Balenciagak. 

Kasu gehienetan, erretzeari uztea ez da goizetik gauera lortzen 
den zerbait. Are gehiago, Ane Balenciagak azaldu duenez, bide 
luzea izango dela ikusita,  “terapian parte hartzeko sasoian eta 

gogotsu egotea funtsezkoa da”. Prebentzio psikologoak adierazi 
duenez, erretzeari utzi nahi dion pertsonaren inguru sozialak 
ere paper handia jokatzen du, prozesuan laguntzen badute 
dena “askoz errazagoa” izango baita. “Gure interbentzioek % 
60ko arrakasta tasa izan ohi dute”, azaldu du Ane Balenciagak. 
Beraz, nahiz eta talde osoak erretzeari ez utzi, pertsona bakar 
batek bere helburua lortzen badu jada asko da”, azpimarratu du 
Irungo egoitzan zerbitzua ematen duen prebentzio psikologoak. 

Urtero 8 milioi baino gehiago dira mundu osoan tabakoaren 
erruz hiltzen diren pertsonak. “Oso menpekotasun indartsua 
da eta gainera, segituan sortzen da menpekotasuna”, azaldu du 
Ane Balenciaga. Tabakismoan aditua denez, kezkatuta azaldu 
da Ane Balenciaga, menpekotasuna geroz eta adin txikiagoko 
jendearengana zabaltzen ari dela ikusten dutelako. “Minbiziaren 
Aurkako Gipuzkoan elkartean asko kezkatzen gaituen gaia da, 
eta beraz, adikzio hori desagerrarazteko egin dezakegun guztia 
egiteko prest gaude”, gaineratu du Balenciagak. 

Gainera, tabakoak 16 minbizi mota sortu ditzakeela ikusi da, 
batez ere, eztarri inguruan kokatutako organoetan. Minbiziaren 
Aurka Gipuzkoan elkarteak emandako datuen arabera, tabakoak 
eragiten ditu biriketako eta 
laringeko minbizi kasuen % 
80a baino gehiago. Horretaz 
gain, bestelako gaixotasunak 
ere eragiten ditu, adibidez, 
bihotzeko arazoak. Eta ez 
bakarrik erretzaileak diren 
pertsonengan, baita horien 

inguruan daudenen artean ere.  Adibidez, haurrengan bronkitisa 
edo otitisa ere eragin ditzake. “Beraz, erretzea gaixotasun 
askoren atzean dagoela ikusi da”. Are gehiago, etxeko animaliek 
ere tabakoaren albo kalteak jasan ditzaketela egiaztatu da. 
“Pertsona erretzaileekin bizi diren etxeko maskota askok 
minbizia izateko aukera bikoitzak dituzte”, erantsi du Ane 
Balenciagak. 

Zailtasunetan bidelagun
Bestetik, Terapia hauetan parte hartzen duen jendea askotarikoa 
dela azaldu du Ane Balenciagak. “Erabiltzaileen artean badira 
paziente onkologikoak direnak, baina badira ere gaixotasun 
hori ez dutenak”, azaldu du Balenciagak. Dena den, terapia saio 
hauetan parte hartu ahal izateko erretzailea adin nagusikoa 
izan behar dela gaineratu du Irungo prebentzio psikologoak. 
“Oraindik gazteekin zuzeneko interbentziorik egin ez arren, 
eskoletan tabakoaren gaia lantzen dugu haiekin”, gaineratu du 
Ane Balenciagak. 

Aitzakia guztiak albo batera geratu daitezen, elkartean erretzeari 
uzteko terapiak guztiz doakoak dira. “Askotan jendeak ez gaitu 
guztiz sinesten, baina guk zerbitzua doan ematen dugula esaten 
dugunean hala da”, azaldu du Ane Balenciagak. Gainera, saioak 
kasu bakoitzaren arabera pertsonalizatzen dira.  Urte hasieran 
edo udako oporraldien ondoren, helburu errepikakorra izan 
ohi da tabakoa uztea. Horregatik, mendekotasuna gainditzea 
erabaki dutenek edo oraindik zalantzaren bat dutenek, zuzenean 
elkarteak Irunen duen egoitzara hurbildu edo 943 45 77 22 
telefono zenbakira deitzeko aukera dute. 

“Gure interbentzioek % 
60ko arrakasta tasa izan 

ohi dute” 
Ane Balenciaga, 

prebentzio psikologoa 
Minbiziaren Aurka 

Gipuzkoan elkartean

“Beraz, erretzea 
gaixotasun askoren 
atzean dagoela ikusi da” 
Ane Balenciaga, 
prebentzio psikologoa 
Minbiziaren Aurka 
Gipuzkoan elkartean

TALDEKA EDO BANAKA

GUZTIZ DOAKOA

AURREZ AURRE EDO ONLINE

ERRETZEARI UZTEA POSIBLE DA 
MINBIZIAREN AURKA GIPUZKOAN 
ELKARTEAK ESKAINITAKO DOAKO 

TERAPIEI ESKER

https://www.contraelcancer.es/eu/tabakoari-agur
https://irunero.eus/minbiziaren-aurka-gipuzkoan-elkarteak-3-800-euro-baino-gehiago-bildu-ditu-irunen/
https://irunero.eus/pertsonek-osatutako-begizta-berde-bat-minbiziaren-aurkako-nazioarteko-eguna-gogoratzeko/
https://irunero.eus/ekainaren-1ean-tabakorik-gabeko-eguna-ospatzeko-zigarrokinen-bilketa-antolatu-dute/ 

IKASTURTE BERRIA BERTSOLARI 
HASIBERRI ZEIN ESKARMENTUDUNENTZAT 

ERE HASIKO DA 
Txingudiko bertso eskolek 2024/25 ikasturtea hasteko izen 
ematea abian dute. Azken ikasturteetan bezalaxe, datorren 
ikasturtean zehar ere, hainbat talde antolatuko dira 
eskualdean bertsotan ikasi eta trebatzeko. Eskoletan izena 
eman edo informazioa behar dutenek irunabar@gmail.
com posta elektronikora idatzi eta Irunabar, Irungo bertso 
bilguneko kideak, beraiekin harremanetan jarriko dira. 

Irunabar, Irungo bertsoaren bilgunea, 2007. urtean sortu zen 
irabazi asmorik gabeko elkartea da eta Irungo bertso giroa 
biziberritzeko asmoa du eragile. Txingudiko Bertso Eskola 
kudeatzeaz gainera, bestelako zereginak ere egiten dituzte. 
Adibidez, ikastetxeei, hezkuntza ez formalaren eremuan, 
bertsolaritzarekin loturik sortzen zaizkien beharrei erantzuten 
diete. Irunen eta Behe Bidasoan bertso saioak antolatzeko 
laguntza ematen dute, horietan parte hartzeko bertsolariak 
bidaltzeaz gainera. 

Irunen (eta Behe Bidasoan) bertsolaritzarekin lotuta antolatzen 
diren ekimen guztien berri ematea helburu. Informazio 
eguneratua jaso nahi baduzu, bidali mezu elektroniko bat 
irunabar@gmail.com helbidera.

Irunabarretik azaldu dutenez, hastear den ikasturtean bertso-
eskolako talde hauek sortzeko asmoa dute: Nerabeen bertso-
eskola, gazte eta heldu hasi berrien bertso-eskola, Bertso-
tailerra, Bat-batean I  eta Bat-batean II. Horrela, Txingudiko 
bertso eskolek bertsoa adin guztientzako modu askotara 
gozatzeko aukera eman nahi dute. 

Neurrira prestatutako klaseak
Hala ere, Irunabarretik azpimarratu dutenez, izena ematen 
duten pertsonen interesen eta motibazioen arabera egokituko 

dituzte eskolak, taldeak horien arabera moldatuz. Hori dela eta, 
bertso eskola hauek non eta noiz izango diren guztiz zehaztea 
falta zaie oraindik, esan bezala, horiek antolatzeko partaideen 
beharretara egokitzen saiatuko baitira. Hala ere, Irungo AEK eta 
Hondarribiko Jaitzubia elkartean bertso eskolaren batzuk egingo 
direla aurreikusi dute. Beraz, urritik aurrera bertso eskolak 
martxan jartzean zehaztuko dituzte ordutegiak eta lekuak. 

Elkarlana eskualdeko hedabideekin
Bestalde, aurreko urteetan egin bezala, ikasturte honetan bai 
Irunerorekin eta baita Bidasoaldeko Hitzarekin ere elkarlanean 
arituko dira Irunabarreko kideak. Horrela,  hilean behin bertso 
sorta bana argitaratuko dute hedabide horietan. Egitasmo hau 
aprobetxatuz, ahozko lanketaz gain, bertso idatziak ere landuko 
dituzte.

2024ko urritik aurrera eskolak hasi arren, bertso elkarteak 
gogorarazi du bertso eskoletan izena emateko aukera ikasturte 
guztian zehar egoten dela zabalik. Bertsolaritzara hurbiltzeko 
edozein manera izangatik ere, beso zabalik hartuko dituzte  
interesatuak, beti haien beharretara egokitzeko prest. Gauzak 
horrela, zalantzak argitu edo izen ematea egiteko irunabar@
gmail.com helbide elektronikoa dute Irunabarren.

URRITIK AURRERA MARTXAN

ADIN GUZTIENTZAKO ESKOLAK

IZEN EMATEA ZABALIK

URR

↓ Argazkia: Irunabar

EMAKUMEAK, SEXUA ETA UGALKETA, 
KONTATU EZ DEN HISTORIA

Datorren urrian, Historia eta Zientzia ekimena ospatuko dugu berriz ere. Joan den urtean 
Biogipuzkoarekin jarri genuen amets zoro hau martxan. Baina amets zoragarria, non Biogipuzkoa 
bezalako erreferente zientifikoarekin elkarlanean historia berrikusi eta berridazteko proposamena 

eskainiko dugun.

Joan den urtean gure eguneroko bizitzan hain beharrezkoa 
den URA izan genuen hizpide. Aurten berriz, emakumeen 
osasunaren inguruko gaiak hausnartuko ditugu.

Hiru garai historiko hartu ditugu:  antzinako Egipto, Erromatar 
inperioa eta Erdi Aroa. Eta egunero bi aditu arituko dira 
garai horren inguruan solasean, bata historiagilea eta bestea 
zientzialaria. Urriaren 22an Egiptori buruz, 23an Erroma eta 
24an Erdi Aroaz. Bi ikuspegi ezberdinetatik helduko diote 
Egiptoko kontuei Itxaso Martin zientzialariak eta  Maddi 
Izaguirre historialariak. Erromako garaiaz Irene Díaz zientzialaria 
eta Mertxe Urteaga arkeologoa arituko dira, garai hartako 
emakumeen zaintzari buruzko kontuak azaltzen. Eta Erdi Aroan 
emakumeek beren gaitzak sendatzeko zituzten moduei buruz 
arituko da Itziar Vergara, ikerlari irundarra eta Isabel Melen 
“Tierra de damas” liburu ezagun eta ederraren idazlea.

Seguruenik beste gai askoren artean garai bakoitzean 
esanguratsuak izan ziren mediku emakumeak ekarriko 
dizkigute gogora, esate baterako Egipton Peseshet izan zen 
historian ezagutzen den lehen mediku emakumea, eta bereziki 
emakumeen gaitzak zaintzen zituen sendagile ospetsua. 
Agnodicek berriz, bere borrokari esker, Greziako legeak aldatzea 
lortu zuen, eta emakumeak mediku izatea lortu zuen. Erroman, 
Metradorak, emakumeen gaitzak nola sendatu azaltzen zuen 
lehen tratatua idatzi zuen. Eta XI. mendean Trotura de Salerno 
izan zen medikuntzari eta bereziki emakumeen zaintzari buruz 
aurrerapausu handiak eman zituen mediku handia.

Baina solasaldi interesgarri hauez gain, erakusketa bat ere 
irekiko da Oiasso Museoan, bertan emakumeen gaitzak zaindu 
edota sendatzeko erabiltzen ziren mediku tresnak ikusi ahal 
izango dira, bai eta beste hainbat bitxikeria, esate baterako 
erditzeko tresnak edo Egiptoko antzinako garai zahar haietan 
erabiltzen ziren preserbatiboen erreplikak ikusi ahal izango 
ditugu, edota erromatar garaian erabiltzen zirenak, edota 
pesarioak, alegia antisorgailu gisa erabiltzen ziren objektuak. 
Era berean, ikusgai izango ditugu erromatar garaitik erditzeko 
erabiltzen zen egurrezko aulki bat, edota Erdi Aroko haur 
sehaska bat, edo kuttun bat, eta… bitxikeria askoren artean 
teilak ere izango ditugu erakusgai.

Teilak? Bai, etxeetako teilatuetan jartzen ziren teila gorri 
horiek. Teila batek emakumeen zaintzarekin zerikusirik ote 
duen galdetuko diozue zuen buruei, ezta? Teila hauek gure 
historiako usadioetara eramango gaituzte. Guk ezagutu 
ez  badugu ere, eta guretzat ahaztuta badago ere, gure 
gizartean oso zabalduta zegoen ohitura zen. Elizaren esanetan 
emakumeak erditu ondoren “pekatariak” omen ziren -Hauek 

dira hauek, emakumea zanpatzeko erlijioak erabili izan dituen 
tradizio sinestezinak-. Hori zela eta, erditze ondorengo 40 
egunetan kalera atera gabe etxearen babesean egon behar zuten 
emakumeek. Antza denez, 40 egun horien garaia pasa ondoren 
apaizak bere bekatuak “garbitu” egingo zizkion, penitentzia 
egitera behartu ondoren -haurra edukitzea bekatua balitz 
bezala-. Eta bitarte horretan, erditu berria zegoen emakumeak 
kalera atera behar bazuen, dela arropa zabaltzera, edota 
baratzera edo beste edozein zereginetara, baita mezetara joan 
behar bazuen ere, beti-beti buru gainean teila bat jarri behar 
izaten zuen. Hori omen zen etxearen babesa ez galtzeko modua, 
alegia etxeko teilaren pean egotearen sinbologia. Imajinatu 
ezazue, erditu berritan, umearen zaintzak dakarren neke eta 
zeregin guztiaz gain, emakumeak beste zama hau bereganatu 
behar zuen, hau da, etxetik kanpo edozer gauza egiteko esku 
batekin teila eutsi eta bestearekin egin beharrekoa egiten zuen.

Eta sinestezina bazaigu ere, XX. mendearen lehendabiziko 
laurdenera arte eta baita geroago arte ere, indarrean jarraitu du 
ohitura horrek.

Batzuetan beharrezkoa da historiaren hainbat pasarte gogora 
ekartzea, urrats erdirik ere egin ez dezagun atzerantz. Eta 
erlijioek historian zehar eta gaur egun ere, emakume “pekatari” 
gisa hartzeak egiten duen kaltea gogoan izan dezagun.

↓ Argazkia: Egipto: Emakume bat erditzen

https://irunabar.eus/
https://irunero.eus/txingudiko-bertso-eskolako-hiru-kide-lehiatuko-dira-gipuzkoa-bertsotan-fasean/
https://irunero.eus/bertso-berriak-emantzipatu-ezinari-jarriak/  
https://irunero.eus/category/bertsoak/
https://irunero.eus/oiasso-museoak-historiari-eta-ondareari-buruzko-podcasta-sortu-du/
https://irunero.eus/emakumeek-diote-erakusketa-inauguratuko-da-ostiralean-oiasso-museoan/
https://www.oiasso.com/eu/
https://irunero.eus/erdi-aroko-baskonia-ezezagunaren-inguruko-erakusketa-oiasso-museoan/

GIAM SNEAKERS ESTILOZ IBILI NAHI 
DUTEN HORIENTZAKO PARADISUA DA

Giam Sneakers Irungo Zubiaurre kaleko 14. zenbakian ateak ireki berri dituen denda 
da. Zapatila esklusibo originalak saltzen dituen saltokia da. Henry Asprilla dendaren 

jabeak azaldu duenez, aurrez aurreko salmentan aritzeaz gain, mundu mailako 
bidalketak ere egiten dituzte. Eskaera edo kontsulta bat egiteko harremanetan jarri 

nahi duen orok 657282439 telefono-zenbakira dei dezake.

Horrelako negozio bat martxan jartzeko zapatilen zale 
amorratua izan behar da. Zure kasua da? 
Bai, egia esan, bai. Txiki-txikitatik zapatilen oso zaleak izan 
gara, bai ni eta bai nire bikotekidea. Orain negozio horri ekiteko 
aukera izan dugu, nahiz eta lehenago ere sare sozialen bidez 
funtzionatzen genuen. Denda berri honen irekierarekin, 
eskualdeari gure lana eta produktuak hobeto ezagutzeko aukera 
eskaini nahi diogu.

Jendeak eskertu nahi du horrelako denda fisiko bat ireki izana 
Irunen?
Bada, egia esan, bai. Zabalik daramagun denbora laburra 
kontuan hartuta, jendea oso ondo erantzuten ari dela uste dugu. 
Jendea etortzen da ikustera zer zapatila ditugun, eta erosketaren 
bat ere egiten dute. Beraz, oso pozik gaude eta horrela jarraitzea 
nahi dugu.

Horrelako produktuak online saltzen dituzten plataforma eta 
kontu asko daude. Baina denda fisikoa izateak beste berme 
batzuk ematen dizkio bezeroari, ezta?
Hala da. Normalean marka handien webguneetan aurki 
daitezkeen produktuak dira, baina horrek ez du esan nahi 
denda fisiko batean bezain ikusgarriak izan daitezkeenik. Gure 
eskualdearen kasuan, Giam Sneakers da hemen ateak ireki 
dituen mota honetako lehen denda, eta horregatik gustatuko 
litzaiguke jendea bertara hurbiltzea.

Zapatila esklusiboen eskaria goraka doa azken urteetan. 
Zergatik?
Bai, batez ere hiri handietan 
gero eta gehiago ikusten 
den zerbait da. Hala ere, 
Bidasoaldean edo Gipuzkoan 
oso zaila da horrelako 
produktuak eskaintzen dituen 
denda bat aurkitzea.

Zehazki, zer produktu mota eskaintzen dituzue zuen dendan?
Guk Jordan edo Nike bezalako marken zapatilak erosi eta saltzen 
ditugu. Oso produktu esklusiboak direnez, zaila izango da 
inguruko denda fisikoren batean horiek aurkitzea.

Ez da erraza izan behar horrelako produktuak lortzea ondoren 
saltzeko. Nola egiten duzue?
Bada, marka handiek egiten dituzten salmentetan sartuz 
erosten ditugu, eta, horretarako, zozketetan parte hartzen dugu. 
Produktu jakin bat bilatzen dugunean, bildumazaleren batekin 
edo produktu horiek berriz saltzeko prest dagoen pertsonaren 
batekin trukea egiten ahalegintzen gara, betiere webgune ofizial 
batean egindako erosketaren batetik lortu baditu.

Zentzu horretan, neurri asko hartu behar al dituzue produktua 
originala dela bermatzeko?
Bai, egia esan, bai. Gure kasuan, % 100 originalak diren 
produktuekin lan egiten dugu bakarrik, eta beti saiatzen 
gara hala izan dadin. Hala ere, egia da zenbait produkturen 
birsalmentaz ari garenean beste saltzaileaz pixka bat fidatu 
behar duzula. Gure kasuan, saltzen eta berrerosten hainbeste 
urte igaro ondoren lortu dugun esperientziari esker, askoz 
zailagoa da nahi gabe faltsua den zerbait erostea. Produktu 
bat gure dendan saltzeko erosten dugun bakoitzean, produktu 
horren originaltasuna bide posible guztietatik egiaztatzen 
saiatzen gara.

Dagoeneko eskuragarri dituzuen produktuetatik haratago, 
produktu jakinak lortzeko enkarguak onartzen dituzue?
Bai, noski. Era guztietako 
zerbitzuak eskaintzen ditugu. 
Horregatik, produktu berri 
bat erosten dugunean, beti 
saiatzen gara egiaztatzen eta 
dena zuzen dagoela ikusten. 
Egiaztagiriren bat izanez gero, 
beti saiatuko gara erosketa 
egin den webgunearen 
bidez dena ondo dagoela 

eta produktua originala dela egiaztatzen. Horrela, guk aldez 
aurretik geure egiaztapenak egiteaz gain, bezeroari aukera 
eman diezaiokegu egiazta dezan eta gugan konfiantza osoa izan 
dezan.

 Zeintzuk dira une honetan gehien eskatzen diren zapatilak?
Ba normalean asko eskatzen dizkigute Jordan estilokoak, 
zehazki, Jordan 3, Jordan 4 edo Jordan 1 estilotakoak. Horregatik 
ere, sasoiko produktuekin jolasten saiatzen gara, gure bezeroei 
momentuko esklusiboenak eta modakoak eskaini ahal izateko.

Esango zenuke inguru honetan jende askok erosten dituela 
horrelako produktuak?
Gero eta gehiago esango nizuke. Nik, behintzat, kalean 
nabilenean, jende asko ikusten dut produktu oso esklusiboekin. 
Horrek asko pozten nau, bezero posible asko ditugula esan nahi 
duelako. Egia da jendeari gero eta gehiago gustatzen zaiola 
modara joatea, batez ere zapatilekin, eta hori oso garrantzitsua 
da guretzat.

Horretarako, zuei dagokizue hurbiletik jarraitzea zeintzuk 
diren uneoro merkatuko joera berriak.
Bai, nola ez. Guk produktu fresko eta berriak ekarri nahi ditugu 
Euskal Herrira, jendeari erakargarri gerta dakizkion. Horregatik, 
gure helburuetako bat da ahalik eta produktu gehien ekartzea, 
urte honetako merkaturatze berrietatik aukeratuak, batez ere. 

Nola begiratzen diozue etorkizunari Giam Sneakersetik?
Lehenik eta behin Irunen bertan eta inguruetan ezagutaraztea 
da gure lehen helburua. Gure hurrengo proiektua Donostian 
denda bat irekitzea izango litzateke. Baina, oraingoz, desiratzen 
gaude nahi duen oro bisitan etor dakigun, eta ateak zabalik 
egingo diogu harrera.

“Hala ere, Bidasoaldean 
edo Gipuzkoan oso zaila 

da horrelako produktuak 
eskaintzen dituen denda 

bat aurkitzea” 
Henry Aprilla, Giam 
Sneakers dendako 

saltzailea

“Gure kasuan, saltzen eta 
berrerosten hainbeste 
urte igaro ondoren lortu 
dugun esperientziari 
esker, askoz zailagoa da 
nahi gabe faltsua den 
zerbait erostea” 
Henry Aprilla, Giam 
Sneakers dendako 
saltzailea

https://www.instagram.com/giam_sneakers/?hl=es
https://irunero.eus/pombar-zapata-denda-amaierara-iritsi-da-bere-onena-eman-ostean/
https://irunero.eus/kolore-kolore-elkarteak-gabonetako-azoka-egingo-du-kolore-ganbaran-asteburu-honetan/
https://irunero.eus/erromatar-garaiko-moda-influentzerrak-eta-negozioa-aztergai-uztailaren-11n-oiasso-museoan/

Tania Benito, coach eta prestatzailea:

“GUSTATUKO LITZAIDAKE 
PERTSONA GEHIAGORI LAGUNDU 

AHAL IZATEA BEREN HELBURU 
PROFESIONALAK LORTZEN”

Tania Benito coach eta hezitzailea da, eta maite du pertsonei beren amets 
profesionalak betetzen laguntzea. Bere prestakuntzari eta metatutako 15 urtetik 
gorako esperientziari esker, bere ezagutza guztia liburu batean islatzea erabaki 

du, “Vive tu sueño profesional” titulupean. Irundarrak liburua zeinentzat pentsatua 
dagoen eta nola egituratua dagoen azaldu digu. 

Nolatan erabaki zenuen coach eta prestatzaile izan nahi 
zenuela?
Unibertsitateko ikasketak amaitu nituenean berehala sartu 
nintzen lan merkatuan. Orduan  konturatu nintzen pertsonak 
ez zirela hain eroso sentitzen bere lan ingurunean, askotan 
zenbaki huts bat izatearen sentsazioa zutelako. Pertsona 
horiei laguntzea erabaki nuen, ez liratekeelako horrela sentitu 
behar. Ikertzen hasi eta horrela coachinga ezagutu nuen. Hori 
2005ean izan zen, eta coachingari buruzko master bat egin nuen 
Madrilen. Coaching pertsonaleko master exekutibo bat zen, 
enpresa arlokoa. Ordutik, pixkanaka eboluzionatuz joan naiz eta 
orain zentratuago nago ekintzaile izan nahi duten, beren burua 
berrasmatu nahi duten edo lan merkatuan sartu nahi duten 
pertsonei laguntzen. Horrela, hainbat urteko esperientziaren 
ondoren, ikasitako guztia liburu batean islatu nahi izan nuen eta 
neure liburua argitaratu nuen. 

Beraz, pertsonei laguntzea asko gustatzen zaizula argi dago. 
Egia esan, ilusio handia eragiten dizu pertsona bat zeinen 
azkar eraldatu daitekeen ikusteak, batez ere lan ingurunean. 
Langabezian eta lanik aurkitu gabe urteak zeramatzaten 
pertsonekin lan egin dut eta pozgarria izan da bai fisikoki zein 
animoz berriro lana bilatzeko gogo hori nola berreskuratzen 
zuten ikustea. Izan ere, lehenagoko egoera ondorengo aldaketa 
hori da benetan gogobetetzen eta ilusionatzen nauena. 

Eta nola erabaki zenuen liburu bat argitaratzea?
Mentoretza batean parte hartu nuen eta bertan liburu bat 
argitaratzeko oinarriak azaldu zizkidaten. Horrela, pixkanaka 
edukia sortzen hasi nintzen, jarraitu beharreko bidea zein zen 
jakinda. Gero Círculo Rojo argitaletxearekin harremanetan jarri 
nintzen, eta lana interesatzen zitzaiela esan zidaten. Ondoren, 
berrikuspenak eta gainerakoak egiteko momentua izan zen. 
Azkenik, orain arte niretzat ezezaguna zen prozesu bati esker 
proiektua errealitate bihurtu arte. Izan ere, azkenean egia da 
zure lanaz ari zarela,  baina ohituta ez zauden formatu batean.

Beraz, erraza suertatu zaizu argitalpen lana?
Bidean erronka txikiak aurkitu ditut, adibidez, errebisioak edo 
ortografia zuzenketak. Baina tira, argitaletxeak eta bertako 
profesionalek asko lagundu didate eta oso eskertua nago. 

Nori dago zuzendua liburua?
Beren lanean ondo ez daudelako beren burua berrasmatu nahi 
duten pertsonei, lan merkatuan sartu eta benetan gustatzen 
zaienera argi eta garbi orientatu nahi duten pertsonei eta beren 
negozioarekin bidea egiten ari diren ekintzaileei zuzenduta 
dago. Orduan sortzen baitira lehen zailtasunak, ez dizutelako 
ondo ulertzen zure negozioaz eta erronkez hitz egiten duzunean. 
Eta, tira, ondo dator liburuak eskaintzen dizun laguntza hori 
ere, une jakin batzuetan zure ekintzailetza bideratzeko edo 
birplanifikatzeko.

Zer aurkituko dute bertan irakurleek?
Zehazki, istorioak, gida bat 
eta nire bezeroekin erabiltzen 
dudan metodologia irakurri 
ahal izango dituzte, urratsez 
urrats ikus dezaten zer etapa 
hartu behar dituzten kontuan 

lortu nahi duten amets profesional hori lortzeko.

Galduta sentitzen zarenean, horrelako laguntza euskarri bat 
eskura izatea asko eskertuko da, ezta?
Hori da. Gainera, liburu honek erronkak proposatzen dizkizu, 
zure buruari galderak egin diezazkiozun. Horrela, ariketa eta 
adibideen bitartez pentsarazten dizu ea benetan zauden lekuan 
jarraitu nahi duzun edo aldaketa egiteko momentua iritsi den. 

Beraz, eduki teoriko eta praktikoak tartekatzen ditu. 
Bai, hainbat ariketa eta praktika ditu. Adibidez, balioei 
dagokienez, askotan ez dugu kontuan hartzen, baina lan batean 
eroso egoteko gure balioek nolabaiteko lotura izan behar 
dute enpresaren balioekin. Bestela, talka etengabean biziko 
zara. Adibide grafiko bat erabiltzen dut beti hau azaltzeko: 
animalien babesle sutsua bazara, hiltegi batean lan eginez gero, 
etengabeko borrokan biziko zara. Agian oso muturreko adibidea 
izan daiteke, baina uste dut oso ondo islatzen duela balioen 
gaiarekin transmititu nahi dudana.

Uste duzu amets egitea benetan ona dela pertsonentzat?
Nik uste dut ona dela, baina garrantzitsua iruditzen zait 
proiektuak amets batean 
bakarrik ez geratzea. Izan 
ere, amets batean geratu 
eta ekintzara pasatzen ez 
bazara, ez duzu helbururik 
edo estrategiarik ezartzen 
nahi duzuna lortzeko. Beraz, 

“Hainbat urteko 
esperientziaren ondoren, 

ikasitako guztia liburu 
batean islatu nahi izan 

nuen eta nire liburua 
argitaratu nuen”

“Liburuan oinarrizko 
metodologia bat lantzen 
da, baina gero kasu 
bakoitza ezberdina 
da eta bakoitzak bere 
lanketa egin behar du”

pausua ematen ez baduzu, frustragarria ere izan daiteke.

Hala ere, kasu bakoitza desberdina izango da, ezta?
Bai, noski. Liburuan oinarrizko metodologia bat lantzen da, 
baina gero kasu bakoitza ezberdina da eta bakoitzak bere lanketa 
egin behar du. Dena den, liburuan lantzen direnak denontzako 
baliagarriak izan daitezkeen oinarrizko pausuak dira. 

Zer kontatu dizute irakurleek irakurketaren ondoren?
Ba irakurleek feedback oso positiboa eman didate eta gainera, 
liburua irakurri ondoren, beste pertsona batzuei oparitu nahi 
izan diete, beraz, hori oso positiboa da, lana bestei laguntzeko 
baliagarria izan daitekeela pentsatzen dutelako. Beraz, oraindik 
irakurri ez dutenei, irakurtzeko gonbidapena egiten diet, aukera 
izanez gero, irakur dezaten. 

Non erosi daiteke?
“Casa del libro” gisako liburu dendetan eta baita hemen Irunen 
dauden hainbat liburu dendatan ere eros dezakete, edo baita 
webgunearen bidez.

Eta Tania, zuk zerekin amesten duzu? 
Gustatuko litzaidake pertsona gehiagori lagundu ahal izatea 
beren helburu profesionalak lortzen. Horregatik, talde 
mentoretza bat sortu nahiko nuke. Horrela, lanketa taldean 
eginez, sinesmen okerrak ezabatzea errazagoa da, bakarka 
landu ordez. Talde txiki bat izango litzateke, 10 edo 15 pertsonak 
osatua, euren amets profesionalak lortzen laguntzeko. 

https://irunero.eus/ekitea-errazagoa-da-konpainiarekin-egiten-bada/
https://irunero.eus/irailaren-30ean-itxiko-da-bidasoako-ekintzailetza-beka-eskatzeko-epea/
https://irunero.eus/400-lanpostu-baino-gehiago-eskaini-dira-xxxi-enpleguaren-astean/
https://editorialcirculorojo.com/actualidad/tania-benito-sanchez-proporciona-las-herramientas-perfectas-para-avanzar-en-el-camino-del-exito-con-vive-tu-sueno-profesional/
https://www.casadellibro.com/libro-vive-tu-sueno-profesional/9788411897280/14522136?srsltid=AfmBOor9cFVScwJYQRlsRomGJ0r1V2bEonHLGCS1AbsPMY2diGudsHd5

Nondik datorkizu argazkilaritzarekiko zaletasun hau?
Ba, hasieran, hegaztiekin zaletzen hasi nintzen. Bada, Aranzadi 
Zientzia Elkartearen bitartez, ornodunen taldeko kide izan 
nintzen, eta ornitologia sailean, nire ikaskideekin batera 
ornitologia lanak egiten genituen, zentsuak osatu eta hegaztiei 
eraztunak jarriz, azterketak egiteko. Lan hori gero aldizkari 
espezializatuetan argitaratzen genuen, hala nola Aranzadikoan 
edo Espainiako Ornitologia Elkartekoan. Eta, horrela sortu zen 
nire zaletasuna pixkanaka. Hasieran argazki kamera erabiltzen 
hasi nintzen, aztertzen ari ginen espezieak dokumentatzeko. 
Bada, pixkanaka, argazkigintzan barneratzen joan nintzen, 
eta azkenean alde batera utzi nuen hegaztien estudioko 
argazkigintza, naturako argazkigintzan zentratzeko eta, batez 
ere, hegaztien argazkigintzan, denbora gehien horretan ematen 
baitut.

Argazki onak ateratzeko, hegaztiak ondo ezagutu behar direla 
esango zenuke?
Bai, nik uste dut oso garrantzitsua dela. Ez bakarrik hegaztien 
argazkiak egiten dituenarentzat, intsektuen argazkiak egiten 
dituenarentzat ere garrantzitsua da; landareak ezagutu behar 
ditu,  espezieen biologia ere pixka bat ezagutu behar du, haien 
portaera, non aurki ditzakezun, zein garaitan, etab. Orduan, 
askotan, argazkiak egin aurretik, niri asko gustatzen zait 
landan ibiltzea, ingurua ondo ezagutzeko. Agian argazkigintza 
digitalaren boom horrekin guztiarekin ez da hainbeste eramaten 
espezieak ezagutzea. Orain enpresa asko sortu dira, eta lana 
asko erraztu da, haiek eramaten zaituzte ia % 100ean espezie 
horiei argazkiak aterako dizkiezula ziurtatzen dizuten lekuetara. 
Baina, niri gustatzen zait nire ikuspuntu propioa izatea eta nik 
tokiak aukeratzea eta behar den denbora eskaintzea. 

Argazkilari afizionatua zaren arren, denbora asko eskaintzen 
diozu zure zaletasunari. 
Bai, beno, noizean behin kamera hartu eta paseo bat eman eta 
argazki batzuk egiten dituzunean zaletasuna izan daiteke. Gero, 
gauzak pixka bat serioagoak egin nahi badituzu, denbora asko 
eskaini behar zaio, batez ere ona izateko, ez baita erraza argazki 

bereziak egitea.

Duela gutxi ohorezko 
aipamen bat jaso duzu 
Wildlife Photographer of the 
Year lehiaketan. Normalean 
argazki-lehiaketetan parte 

hartzeko ohitura duzu?
Bai, tira, gaur egun lehiaketa pilo bat daude, hau da, 
argazkigintzarekiko gero eta zaletasun handiagoa dago, edozein 
espezialitatetan. Beraz, naturako lehiaketa asko daude. Nik ez 
dut lehiaketetarako argazkirik egiten, ez, ez zait gustatzen. Izan 
ere, gero eta gutxiago parte hartzen dut lehiaketetan. Dena den, 
egia da naturako argazkigintzan aritzen garenontzat, lehiaketak 
erakusleiho on bat direla, batez ere nazioarteko lehiaketak 

badira. Horietan sari bat edo lehiaketan pixka bat nabarmentzea 
lortzen baduzu, publizitate pixka bat emango baitizute ez 
bakarrik zuri, baita zure webgunean ikusgai duzun lanari. Sare 
sozialei esker lorpen horiek are oihartzun handiagoa dute. 
Horrela, lehiaketetan parte hartu ez arren, lehiaketen emaitzak 
ikusten dituzu. Orduan, lehiaketetara aurkezteko argazkirik egin 
ez arren, baina onak diren argazki batzuk ikusten ditudanean, 
bidali egiten ditut, baina gero agian urte bat edo bi eman ditzaket 
lehiaketetan parte hartu gabe. Beraz, parte hartzen dudanean, 
bidalketa masibo bat egiten dut momentu horretan martxan 
dauden lehiaketetara, ea baten batean zorterik ote dagoen.

Sariak dakarren aitorpenaz gain, sari bat jasotzea pozgarria 
izango da, ezta?
Bai, hori da. Hau da, beno, hasiera batean, oso ondo dago 
egiten duzun lan guztia aintzat hartzea. Bestetik, naturako 
argazkilariei naturan egotea gustatzen zaigu, baita mundu 
hori ezagutaraztea gure argazkien bidez. Orain, lehiaketari 
esker, katazuriaren argazkia asko mugitzen ari da; izan ere, nik 
uste dut duela egun batzuk jende askok ez zekiela nolakoa zen 
katazuri bat, ez zekien nola jokatzen zuen, eta orain bai.

Argazki hau saritua izatea espero zenuen?
Londresko Historia Naturalaren Museoak antolatzen duen 
lehiaketa honetan oso zaila da irabaztea, parte-hartze handia 
dagoelako eta asko argazkilari profesionalak direlako. Orduan, 
edizio honetan 60.000 argazki izan dira eta 100 aukeratzen 
dituzte. Orduan, oso zaila da zure argazkia aukeratua izatea. 
Argazki berezia zela ikusi nuen, eta bidali nuen ugaztunen 
argazki bakarra izan zen, gainontzeko guztiak hegaztienak ziren 

“Egia da naturako 
argazkigintzan aritzen 

garenontzat, lehiaketak 
erakusleiho on bat direla, 

batez ere nazioarteko 
lehiaketak badira”

eta azkenean hau izan zen 
saritua.

Non atera ohi dituzu 
argazkiak?
Normalean hemen inguruan, bai Txingudin eta, batez ere, 
Jaizubiako paduretan. Hemen argazkiak egitea gustatzen zait 
ondo ezagutzen dudan ingurua delako. Noizbehinka gustatzen 
zait beste leku, espezie eta portaera batzuk ikustea, baina 
espezie arraroak bilatu gabe. Hegaztietan espezie arraroak soilik 
bilatzen dituen jende asko dago, baina nik hegazti arruntak 
nahiago ditut, baina egia da argazkiak ateratzeko baldintza 
bereziak bilatzen ditudala. Gero bidaiak ere egiten ditut, 
batzuk laburragoak Espainiatik, eta  bestetan, egun gehiago 
ditudanean, atzerrira joaten naiz, adibidez, Norvegia, Finlandia 
edo Islandiara. 

Argazki bereziak ateratzeko, batzuetan baldintza deserosoetan 
egon behar zara ordu luzez?
Hori bakoitzak egin nahi duen ahaleginaren eta helburuaren 
araberakoa da. Emaitza eskaintzen diozun denboraren 
araberakoa izango da ziurrenik. Egia da batzuetan argazki 
jakin bat egiteko lurrean etzan behar zarela eta deserosoa izan 
daitekeela. Nik jada adin bat daukat eta hori ere nabaritzen da. 

Zer proiektu dituzu orain eskuartean?
Momentuz argazkiak egiten jarraitu nahi dut, hemen gertu 
eta tarteka nazioartean ere. Natura argazkilariek liburuak 
eta erakusketak antolatu ohi dituzte, beraz, etorkizunean 
horrelakoren bat egin nahiko nuke, baina argazkiak ateratzeari 
utzi gabe. 

“Hemen argazkiak 
egitea gustatzen zait 
ondo ezagutzen dudan 
ingurua delako”

↓ Iturria: Txema Grandío. 

↑ Argazkia: ‘Wildlife Photographer of the Year’ lehiaketan ohorezko aipamen batekin saritutako argazkia. Katazuri baten saltoa  

Frantziako alpeetako elurretan. Egilea: Txema Grandíok utzitako argazkia.

TXEMA GRANDÍOK NATURAN 
JARTZEN DU FOKUA, BERE ARGAZKI 
KAMERAREN BEGIRADAREN BIDEZ

José Manuel, Txema, Grandíok 20 urte baino gehiago daramatza fauna argazkiak ateratzen, zehazki 
hegaztietan espezializatua dago. Bidasoa eskualdean argazkiak egitea gogoko duen arren, bidaiak 

antolatzen ditu, noizbehinka, beste hainbat herrialdetan ere argazkiak egiteko. Berriki Wildlife 
Photographer of the Year lehiaketan ohorezko aipamena jaso du katazuri edo erbinude zuri bati 

egindako argazkiari esker, bere lana are gehiago ezagutzen lagundu duena. 

https://josemanuelgrandio.com/awards
https://irunero.eus/euskadiko-itsasargien-lagunak-elkarteak-itsasargien-udako-argazki-lehiaketa-antolatu-du/
https://www.nhm.ac.uk/wpy
https://www.fotogover.com/
https://josemanuelgrandio.com/porfolios


14 SECCIÓN 15SECCIÓNIrunero 2024ko Urria

 Susana Ferreira, artista: 

“NIRE USTEZ, ARTISTAK, PERTSONEK 
BEZALA, EBOLUZIONATU EGIN 

BEHAR DU”
Susana Ferreira artistak artea eta arkitekturarekiko zaletasuna elkartzen ditu bere 

lanetan. Txingudi ikastolaren inguruan egindako proiektuari esker hainbat sari irabazi 
ditu, tartean 2017. urtean Adour-Bidasoa saria. Berriki, LXXXII. Centelles pintura saria 
jaso du Irungo Aduana Zaharraren inguruan egiten ari den proiektuari esker. Artista 

irundarrak bere bizitzaren errepasoa egin du, bere ibilbidean zehar artea ikusteko eta 
egiteko modua nola eraldatu den gogoratuz. 

← Argazkia: Estudio Gover

https://ferreirasusana.com/
https://ferreirasusana.com/biografia/

Noiz hasi zinen arteaz 
interesatzen?
Txiki-txikitatik. Nire lehen 
koadroa 10 urte nituenean 
egin nuen. Margotzen hasi nintzen Arrecubietarekin, eta, 
ondoren, Javier Sagarzazurekin margotzen jarraitu nuen 
hainbat urtez. Ondoren, Carmen Maurarekin ere ikasteko 
aukera izan nuen, berak emandako biluziari buruzko ikastaro 
bat eginez. Esan behar dut nire ikasketek, arkitektoa naizenez, 
asko lagundu didatela nire arkitektura eszenak marrazten. 
Pinturaren aldeko apustua egitea erabaki nuenean, 2014tik 
aurrera, Alejandro Quincocesen pintura tailerrera joan nintzen 
nire prestakuntza zabaltzen jarraitzeko.

Erraza izan zen artearen bidetik jotzea arkitektura alde batera 
utzita?
Arkitektura ikasketak amaitu eta urtebetez lan egin nuenean, 
neure pintura estudio propioa muntatzea erabaki nuen. Izan 
ere, pintura nire bizitzan zehar beti lagun izan dudan zerbait 
da. Beraz, uste dut zure zaletasuna eta lana uztartzea mundu 
guztiak bilatzen duela.

Zure koadroek argi eta garbi erakusten dute, arteaz gain, 
arkitekturarekiko duzun interesa.

Bai, arkitekturarekiko nire pasioa nire koadroetan islatzen 
saiatzen naiz beti, baina beti gogoeta bat eginez. Adibidez, 
Txingudi Ikastolako seriea egin nuenean, isiltasuna, 
lasaitasuna, hormigoi formak eta espazio hutsak islatu 
nahi nituen nire lanetan. Orain, Irungo Aduana Zaharrean 
zentratutako proiektu berri batean ari naiz lanean. Proiektu 
honen bidez, gure iraganaren historia jaso nahi dut, eta, aldi 
berean, hondakinen hausnarketa egin.

Denbora honetan guztian, zure pintatzeko estiloa  asko aldatu 
dela esango zenuke?
Bai. Ni errealistagoa izaten hasi nintzen. Sagarzazurekin 
margotzen aritu nintzenean ere nire estiloa askeagoa zen, 
oraindik ere nire hastapenak baitziren. Carmen Mauraren 
eskutik asko ikasi ahal izan nuen lerroaren eta formen 
garbitasunaz. Hain zuzen ere, nire karrera amaierako proiektua 
Granadako Alhambrari buruzkoa izan zen. Argia eta itzala 
bideratzen zituen serie piktorikoa izan zen, oso marrazki garbi 
eta zehatzarekin, hau da, oso errealista. Hortik aurrera krisi 
bat izan nuen, eta nire estiloa guztiz aldatu nahi izan nuen, eta 
testurak bilatzen hasi nintzen. Horrela iritsi nintzen Alejandro 
Quincocesen eskuetara eta gauzak ikusteko modu berri bat 
erakutsi zidan, abstraktutik konkretura joatea. Hark nire 

koadroen materiaz pentsarazi 
zidan, nik inoiz erreparatu 
ez nion zerbaiti, ordura 

arte askoz lauagoak baitziren. Horrela iritsi nintzen Txingudi 
Ikastolara, non materia azpian zegoen baina bigarren planora 
pasatzen zen, garrantzitsuena formak eta argiak eta itzalak 
baitziren. Orain, berriz ere, beste prozesu piktoriko batean 
murgilduta nago, eta garrantzi handia ematen diot berriro 
materiari.

Zure benetako estiloa zein den jakiteko, gauza asko probatu 
beharko dituzu, ezta?
Nire ustez, artistak, pertsonek bezala, eboluzionatu egin behar 
du. Eboluzionatzen ez badugu, ez gara hazten. Iruditzen zait 
ezinezkoa dela gauzak modu berean ikustea 30 urte dituzunean 
eta 40 edo ia 50 urte dituzunean. Nire ustez, bilakaera hori 
pinturan ere nabaritu behar da. 

Beste artista batzuek ez bezala, badirudi ez diozula hainbeste 
denbora eskaintzen paisajismoari.
Askotan, zurruntasun arkitektonikotik ihes egin nahi dudanean, 
gauza askeagoren bat edo inguruko paisaiak margotzen saiatzen 
naiz. Hondarribiko edo Hendaiako paisaiak margotzeko joera 
dugu beti, baina niri arkitektura margotzea da gehien gustatzen 
zaidana. Noizean behin, familiaren erretratua margotzeko 
eskapadaren bat egiten dut, baina beti inguru hurbila bilatuz. Ez 
zait gustatzen ezagutzen ez dudana margotzea.

Artista gisa, nola antolatzen duzu zure lan denbora?
Nire lana proiektutan banatzen dut. Ditudan entrega daten 
arabera antolatzen gara. Adibidez, Txingudi Ikastolaren 
proiektua 2017an egin nuen eta 2021ean itxi nuen Amaia Kultur 
Etxean egin genuen erakusketa batekin. Proiektu berri hori 
2021ean hasi nuen lehen lanarekin, eta 2023an amaitu nuen. 

Proiektu horren barruan 
bukatu gabeko hainbat obra 
ditut. Proiektu piktorikoan 
egiten dudan lana ez da oso 

ona lana amaitutzat ematen 
dudanean. Orain, adibidez, 
datorren urterako erakusketa 
baterako data daukat, 
horregatik dagoeneko entrega 
data bat daukat buruan. 

Zer proiektu dituzu orain esku artean?
Obra asko hasiak eta bukatu gabe nituela, eta Espainiako pintore 
onenek erakusten duten kultura aretoa bisitatzen ari nintzela, 
erakusketa bat antolatzea bururatu zitzaidan. Aretoa eskatu 
nuen, eta 2026ko martxorako data eman zidaten. Bestalde, 
Bartzelonan eman berri didaten sariaren harira, Centelles 
herrian erakusketa bat egiteko aukera izango dut eta hori 
ekainean izango da. Beraz, orain hasiak ditudan lanak amaitzen 
joan behar naiz,  erakusketa horietan erakutsi ahal izateko. Era 
berean, laster Donostiako galeria batean erakusketa bat egiteko 
aukera izango dudala uste dut. 

Nola sentitzen zara zure lan bat saritua izan dela esaten 
dizutenean?
Egia esan, oso ondo. Nire kasuan, nik ez dut oso galeria 
handietan erakusten, noizean behin bakarrik saltzen dut 
obraren bat, eta nik ematen ditudan pintura eskoletatik bizi 
naiz. Egoera honek aukera ematen dit zein proiektutan lan 
egin nahi dudan erabakitzeko. Horrek askatasuna ematen dit 
beste pertsona batzuek ez duten askatasunarekin sortzeko, 
galeria batekin konprometituta egon gabe. Egia ere bada 
koadro bat egiten dudanean lehiaketara aurkeztea gustatzen 
zaidala. Zorionez, sari bat baino gehiago jaso dut eta horrek, 
zalantzarik gabe, proiektua aurrera eramateko poztasuna 
dakarkit. Adibidez, Txingudi Ikastolako proiektuari esker 
errekonozimendu asko jaso ditut, proiektuak erakusketa 
garrantzitsu askotan parte hartu baitu. Joan den urtean 
Donibane Lohizuneko Pintura Saria eman zidaten. Aurten 

Susana Ferreira 
Susana Ferreirak txikitatik erakutsi zuen 

artearekiko interesa. 1989. eta 1995. urteen 
artean Javier Sagarzazu margolariarekin 

formatu zen. Jarraian, 1996. eta 1998. 
urteen artean biluzi ikastaroa egin 

zuen Carmen Mauraren gidaritzapean. 
Bitarte horretan, 1994. Eta 2002. urteen 

artean arkitektura ikasketak egin zituen 
Donostian. Unibertsitate ikasketak 

amaitu zituenean pintura eskolak ematen 
hasi zen bere akademia propioan. 2014tik 

2019ra bitartean berriz Alejandron 
Cincocesen pintura tailerrera joan zen 

bere prestakuntza zabaltzen jarraitzeko. 

↑ Argazkia: Estudio Gover

“Nire lehen koadroa 10 
urte nituenean egin 

nuen”

“Orain, Irungo Aduana 
Zaharrean zentratutako 

proiektu berri batean ari 
naiz lanean”

“Izan ere, pintura nire 
bizitzan zehar beti lagun 
izan dudan zerbait da”

“Egoera honek aukera 
ematen dit zein 
proiektutan lan egin nahi 
dudan erabakitzeko”

https://irunero.eus/jesus-maria-saez-de-vicuna-ochoa-artistak-irabazi-du-xxxiii-adour-bidasoa-pintura-lehiaketa/
https://irunero.eus/udal-marrazketa-eta-pintura-akademiak-udako-ikastaroak-antolatu-ditu/ 

Bartzelonan Centelles-en saria jaso berri dut, eta horrek 
motibazio handia eman dit, Irungo Aduana zaharraren 
proiektuarekin lanean jarraitzeko.

Orain arte jasotako sari guztien artean, zeinek egin dizu 
ilusiorik handiena?
Gehien baloratzen dudana 2017an jaso nuen Adour-Bidasoa da. 
Irungoa izanik, uste dut hori zela nire bizitzako helburuetako 
bat, Irunen margotzen dudalako eta jendeak hemen ezagutzen 
nauelako. Horregatik, ilusio handia ematen du hemengo 
pintura lehiaketa bat irabazteak, eta ez hainbeste BBVA edo 
Valdepeñasekoa bezalako ospetsuago batek. Irabazteko zortea 

izan dut, eta orain beste 
helburu batzuk ditut. Iaz 
Valdepeñaseko erakusketan 
egon nintzen. Nazioarteko 
erakusketa bat da, eta bertan 
egon ahal izatea bakarrik 

sari bat iruditzen zait. Beraz, orain sari handi bat irabazteko 
asmotan hasiko naiz.

Aipatu duzun bezala, irakaskuntzan ere aritzen zara. Erraza al 
da ikasleei zure ezagutzak helaraztea?
Irakaskuntzaren barruan, niri gehien gustatu zaidana zuk 
egiten dakizun zerbait irakatsi ahal izatea da. Zoragarria 
iruditzen zait, ekarpen handia egiten baituzu, baina ikasleek 
zuri ere egiten dizute ekarpena. Horregatik, irakaskuntza eta 
sortzen jarraitzeko denbora uztartu ahal izatea da niretzat 
egokiena. Horrela, ikasleen bidez aberasten jarraitzen duzunez, 
zure inguruko jendearekin egitea gustatzen zaizun zerbait 
partekatzen duzu, eta zuk ere zure ezagutza emateko aukera 
duzu.

Desberdina al da haurrei edo helduei irakastea?
Adin jakin batetik aurrerako haurrekin, 10 edo 11 urtetik 
aurrerakoekin, helduekin erabiltzen dudan prozesu piktoriko 
bera erabiltzen dut. Gero, egia da pertsona bakoitzak bilakaera 
desberdina duela, eta egia da adinekoak askoz ere zorrotzagoak 
direla. Hala ere, badira pazientziarik ez duten eta emaitza 
azkarrak ikusi nahi dituzten haurrak ere, errazago aspertzen 
direlako. Helduen artean, urte asko daramatzan jendea daukat 
nirekin margotzen, eta horrek haien bilakaera ikusteko aukera 
eman dit. Haur batzuek puntu batera iritsita utzi egiten dute 
ikasketengatik, baina batzuek gero berriz ekiten diote.

Gaur egungo gizartean artea behar bezala baloratzen dela uste 
duzu?
Nire ustez, pena da artea behar bezala ez baloratzea. Gaur egun, 
egia da estetika asko baloratzen dela, eta adibidez, etxearen 
irudia. Gauzak ondo datozkigulako erosten ditugu, eta etxean 
daukagunarekin nahikoa da, baina datorren urtean agian nekatu 
naizenez zu ikusteaz, ez dut diru askorik inbertitzen horretan. 
Horretarako dirurik ez dagoenez, pena da elaborazio prozesu 
luzeetan lan egiten dugunok atzean inbertitutako denbora eta 
ahalegin guztia ez baloratzea. Egia da agian batzuek ez dutela 
dirurik, baina beste batzuek ez dute horretan inbertitu nahi.

Zer erronka dituzu etorkizunari begira?
Hasiera batean, ikasten eta eboluzionatzen jarraitzea da nire 
helburua. Zalantzarik gabe, 
gehien nahi dudana egiten 
dudanaz gozatzen jarraitzea 
da.

“Horregatik, 
irakaskuntza eta sortzen 

jarraitzeko denbora 
uztartu ahal izatea da 

niretzat egokiena”

“Nire ustez, pena da 
artea behar bezala ez 
baloratzea”

↓ Argazkia: Estudio Gover

Argazkia: Estudio Gover →

https://irunero.eus/artea-izango-da-nagusi-irailean-adinekoak-dinamizatzeko-espazioetan/

GARBI GOXOK BEZEROEN 
EROSOTASUNERAKO ASKOTARIKO 

ZERBITZUAK ESKAINTZEN DITU 
PUIANAN

Nerea Izuzkizak azaldu duenez, “aspaldi hutsik zegoen lokal 
bat zen hau”. Bikoteak aspalditik ikusia zuen, baina inoiz ez 
ziren pausua ematera ausartzen, azkenean, beldurrak uxatu eta 
abentura hau hastea erabaki zuten arte. “Auzoan hainbat behar  
ikusi genituen, horregatik bururatu zitzaigun guztiak espazio 
bakar batean eskaintzea”, azaldu du Izuzkizak. Adibidez, 
konturatu ziren auzoan ez dagoela gozoki dendarik eta garbitegi 
bat ere oso ondo etorriko zela pentsatu zuten. “Bestetik, auzoan 
barrena txakur asko ikusten genituen eta txakurrentzako 
garbitegi bat jartzea ere bururatu zitzaigun”. Ideia guztiak plano 
gainean jarri eta leku nahikoa zutela ikusita, aurrera egin zuten 
proiektuarekin. 

Garbi Goxok lana familiarekin bateratzeko aukera eman die 
Nerea eta Aimarri. “3 ume ditugu eta ezinezkoa zen hori bi 
lantokirekin uztartzea”, azaldu du Nerea Izuzkizak. Horrela, 
ordutegirik gabe lan egin ahal izateko, autozerbitzu negozio 
bat irekitzea erabaki zuten. “Garbitegia eta txakur garbitegia 
goizeko 8:00etatik 22:00etara irekita daude eta vendinga, aldiz, 
gauez eta egunez, etenik gabe”, gaineratu du Izuzkizak. 

Puiana auzoko bizilagunek harrera ona egin diete Garbi Goxok 
eskainitako zerbitzuei. Nerea Izuzkizak adierazi duenez, 
hasieran beldurrez ireki zuten negozioa, baina orain inguruan 
bizi direnek eta baita eraikin berekoek ere zenbat erabiltzen 
duten ikusita lasaiago daude. 

Garbitegia
Garbi Goxoko garbitegian guztira 3 garbigailu dituzte: 10 kilokoa 
txikiena; 15 kilokoa ertaina; 20 kilokoa handiena. Bestetik, bi 
idorgailu dituzte, 20 kilokoa bakoitza. Nerea Izuzkizak azaldu 
duenez, “gehien erabiltzen diren garbigailuak handiak dira,  
jendeak etxekoetan sartzen ez diren gauzak garbitzen baititu 
bertan”. Dena den, garbigailu txikiena uste baino gehiago 
erabiltzen dela azaldu du Nerea Izuzkizak: “etxekoaren 
antzekoa da, baina badirudi jendeak etxean garbigailua jartzeko 
ohitura galdu duela”. Hala ere, gehien erabiltzen direnak 

lehorgailuak dira. “Hemen 
dugun klimarekin,  askotan, 
jendea etxean garbitu duen 
arropa lehortzera ere etortzen 
da, bestela ezinezkoa baita 
gauzak azkar idortzea”. 

Nerea Izuzkizak adierazi 
duenez, jendeak beti erabilera 

askoz konplexuagoa izango dela pentsatzen du. Behin erabilita 
ordea, “uste baino errazagoa izan da” izaten da guztiek esaten 
duten esaldia. Garbigailuek garbiketa programa ezberdinak 
dituzte: delikatua, zikina  edo oso zikina. Gainera, Garbi 
Goxoren fideltasun txartela erabiltzen dutenek, prezioan 
deskontuak dituzte beti. “Txartela eskaintzea erabaki genuen 
zenbateko arrakasta izango zuen jakin gabe, baina uste baino 
txartel gehiago saldu dira”, adierazi du Izuzkizak. Are gehiago, 
inguruko bizilagun gehienek erabiltzen dute jada. 

Vending makinak
Azkenik, Garbi Goxoko vendingak 24 orduz jarraian ematen du 
zerbitzua, gauzak edonoiz erosteko aukera eskainiz. “Vendinga 
inguruan falta diren artikulu guztiak salgai jartzeko ideiatik 
sortu zen”, aipatu du Nerea Izuzkizak. Makinetan eskuragarri 
dauden produktuak askotarikoak dira: gozoki dendetan 
aurkitu daitezkeen produktuak, tabakoarekin loturikoak, sex-
shop artikuluak, eta baita haurduntzaren probak. “Hasieran 
bizilagunei gutxien gustatu zitzaien proiektua izan zen, gauez 

ere irekita baitago”, azaldu 
du Izuzkizak. Orain, ordea, 
bizilagun horiek erosleak 
dira, beraz, Nerea Izuzkizak 
pentsatzen du pozik daudela 
zerbitzuarekin. Izuzkizak 
gaineratu du, zerbitzua 
etengabea denez, gauez lan 
egiten duen jendeak, adibidez, 
poliziek, zabor biltzaileek edo 
anbulantziako gidariek, makina hauek asko erabiltzen dituztela. 
“Vendinga jarri genuenean ez genuen horrelakorik espero”, 
azaldu du Garbi Goxoko dendariak.  

Makinekin jarraituz, lokalaren beste muturrean, paketeak 
jasotzeko autozerbitzu makina jarri dute. “Makina hau 
jartzea bururatu zitzaigun guk ere horretarako beharra izan 
genuelako”, azaldu du Nerea Izuzkizak, beraiek mendi aldean 
bizi baitira eta bertan paketeak jasotzea zailagoa baita. Horrela, 
zerbitzu honi esker, paketeak jasotzea asko errazten da, etxean 
egon beharrik gabe, banatzaileak bertan utzi eta edonoiz jaso 
daitezkeelako. Erraztasun horiek guztiak emanda, Izuzkizak 
aipatu du zerbitzu hau ere asko erabiltzen dela.

Txakur garbitegia
Arropaz gain, Garbi Goxon txakurrak garbitzeko espazio 
guztiz egokitua dute. “Auzoan txakur handi asko daudela eta 
pisuetan bizi direla ikusita, jabeek animaliak etxean garbitzeko 
zailtasunak izan behar dituztela pentsatu genuen”, adierazi 
du Nerea Izuzkizak. Proiektua borobiltzeko bururatu zitzaien 
azken ideia izan zen. Gainera, lokalaren parean txakur parke 

“Auzoan hainbat 
behar ikusi genituen, 

horregatik bururatu 
zitzaigun guztiak espazio 
bakar batean eskaintzea” 

Nerea Izuzkiza, Garbi 
Goxoko jabea

“Gure zerbitzu guztiak 
autozerbitzuak izan 
arren, noizbehinka 
intzidentziak gertatzen 
dira edo jendeak 
zalantzak argitzeko 
deitzen dizu” 
 Aimar Irigoien, Garbi 
Goxoko jabea

bat dagoenez, kokapena ezin hobea da. “Etxea zikindu gabe, 
txakurra garbitzeko aukera duzu hemen, erosotasun guztiekin”, 
gaineratu du Izuzkizak. Beraz, txakurrak garbitzea eta lehortzea 
errazagoa da orain Garbi Goxori esker. Bestalde, txakurrentzat 
askotariko produktuak eskaintzen dituen vending makina ere 
badute espazio berean. 

Erreforma enpresa
Bestetik, senarrak, Aimar Irigoienek, Construcciones Aimar 
Irigoien izeneko erreforma enpresa du eta bulegoa ere Garbi 
Goxoren instalakuntzetan dute. Askotariko zerbitzuak 
eskaintzen dituzte bertan, esaterako, hormigoi edo igeltsaritza 
lanak, baina, orokorrean eraikuntzekin loturikoak. Aimar 
Irigoienek azaldu duenez, oso erosoa da bere erreforma 
enpresaren bulegoa Garbi Goxon eskaintzen dituzten zerbitzu 
guztien espazio berean izatea. “Gure zerbitzu guztiak 
autozerbitzuak izan arren, noizbehinka intzidentziak gertatzen 
dira edo jendeak zalantzak argitzeko deitzen dizu”, azaldu du 
Irigoienek. Orduan, erreforma enpresako bulego lana egiteko 
espazio bat behar zutenez, bulegoa ere bertan jartzea erabaki 
zuten eta pozik daude hartutako erabakiarekin.   

Nerea eta Aimarrek momentuz ez dute Garbi Goxoren 
eskaintzara zerbitzu berririk gehitzeko asmorik. “Dena den, 
jendearen iritzia eta proposamenak entzutea asko gustatzen 
zait, ahal diren hobekuntza guztiak lehenbailehen txertatzeko”, 
azaldu du Nerea Izuzkizak. Puianako lokalean jada gauza berriak 
jartzeko metro gutxi dituzten arren, etorkizunak esango du 
noraino iritsi daitezkeen Garbi Goxoren zerbitzuak.

↓ Argazkia: Estudio Gover

↑ Argazkia: Estudio Gover

Garbi Goxo Puiana kaleko 18. zenbakian konponbide integralak eskaintzen dituen 
zentroa da. Espazio berean garbitegia, txakur garbitegia eta vending salmenta 

eskaintzen ditu, autozerbitzurako makinekin eta zerbitzu ordutegi zabal batekin. 
Nerea Izuzkiza eta Aimar Irigoienek abian jarritako negozioak badaramatza jada 

hilabete batzuk martxan eta auzotarrek oso harrera ona egin diote. 

https://maps.app.goo.gl/SxP5MYJoxLsfBM1S8
https://construccionesaimaririgoien.com/
https://construccionesaimaririgoien.com/
https://garbigoxo.com/eu/gurekin-lan-egin/ 
https://garbigoxo.com/eu/garbigoxo/

2024ko urria

1 
Ez al da galdera ona 
zer ote den zoriona? 
Zer ote den zoriona 

nola den putzu sakona 
kontatu nahi nizueke 

nola heldu naizen hona. 
Nola heldu naizen hona 

ez al da galdera ona?

2 
Haize freskoaren nahian  

ibili nintzen garaian; 
ibili nintzen garaian 
aldaketaren bidaian, 
Ikaztegietatik urrun 

bukatu nuen Hendaian. 
Bukatu nuen Hendaian 

haize freskoaren nahian!

3 
Nahiz eta sinesten kosta 
joan da egun mordoxka, 
joan da egun mordoxka 

hiru urte ozta-ozta 
barnealdea utzirik 

harrapatu nuen kosta. 
Harrapatu nuen kosta 

nahiz eta sinesten kosta!

4 
Izanaz nola damutu, 
izenez ez dabil mutu, 
izenez ez dabil mutu 
beraz egin nion kuku 

ia oharkabe nuen 
Irunabar ezagutu. 
Irunabar ezagutu 

izanaz nola damutu!

5 
Beraz niretzat mesede 
bai baitaukat aski fede, 
bai baitaukat aski fede 
baina izenak ze lege? 
Irunetik badu zerbait 

badu abarretik ere. 
Badu abarretik ere 

beraz niretzat mesede.

6 
Ez ote nabil honetan 

balantzan eta orekan? 
Balantzan eta orekan 

hitzen esanahi gordetan 
gozoa topatu nahian 
nola erleak loretan, 
nola erleak loretan 

ez ote nabil honetan?

7 
Eta zaila da gelditzen 

gurpila martxan hasi zen. 
Gurpila martxan hasi zen 

behin hona sartu bainintzen; 
errima, doinu, neurrien 

munstroa doa handitzen. 
Munstroa doa handitzen 

eta zaila da gelditzen.

8 
Beti zerbait baitaukagu 

noizbait saio bat mokadu, 
noizbait saio bat mokadu, 

bertso idatzitik badu, 
saio musikatuekin 
zorioneko gara gu. 
Zorioneko gara gu 

beti zerbait baitaukagu.

9 
Zeinen leku egokia 
asteroko biltokia. 
Asteroko biltokia 
emozioz diot ia 

euskaraz eta bertsotan 
izan dezagun tokia. 
Izan dezagun tokia 
zeinen leku egokia.

10 
Ez Marinak, ez Butronek, 

ez Abadiako hormek, 
ez Abadiako hormek, 

ez Jaizkibeleko formek... 
Txingudialdea horren 
eder egiten du honek. 
Eder egiten du honek 

ez Marinak, ez Butronek!

11 
Nahiz nahikoa ez den sarri 

deiadar eta aldarri, 
deiadar eta aldarri 

gabe lana da oinarri, 
hemen esker on moduan 
dozena bat bertso jarri, 
dozena bat bertso jarri 

nahiz nahikoa ez den sarri.

11 
Orain artean bezala 

jarraitu nahi nuke hala. 
Jarraitu nahi nuke hala 
ez ote dugu normala, 

maite dugun txoko honek  
uzaro elkar gaitzala. 
Luzaro elkar gaitzala 
orain artean bezala!

Ikaztegietatik Irunabarrera.
Doinua: Trikitilariak omen gara. 

Egilea: Jon Luzuriaga Iurramendi.

Gurutzegrama: Euskal pertsonai esanguratsuak

Horizontal 
3- Euskal artean eragin handia izan zuen eskultore eta 
artista abangoardistaren abizena. 
4- Munduari bira eman zion lehen nabigatzailearen abizena. 
6- Bost aldiz Frantziako Tourra irabazi zuen euskal 
txirrindulariaren abizena.

Bertikal 
1- Euskal idazle garaikidearen abizena, Obababakoak 
liburuaren egilea dena 
2- Nazioarteko izen handiko eskultorearen abizena, 
altzairuzko eta hormigoizko lan abstraktuengatik ezaguna. 
5- Euskal Kantautorearen abizena, euskal musika 
modernoaren erreferentea, estilo bakarraz eta letra 
poetikoez ezaguna dena.

6 Hitz: Instrumentuak

- Gitarra 
- Piano 

- Biolina 
- Txirula 

- Danborra 
-Saxofoia

TELELAGUNTZA AURRERATUA: 
AUTONOMIARI LAGUNTZEKO TRESNA

Caser Residencial, zainketen sektoreko erreferentea, pertsonen autonomia sustatzeko 
eta indartzeko lanean ari da. Horretarako, bere zerbitzuetan azken aurrerapen 

teknologikoak txertatzen ditu, ahalik eta arretarik onena eskaintzeko. Bere eskaintza 
zabalaren barruan, Telelaguntza aurreratuaren inguruan hitz egingo dugu.

Gaur egun merkatuan aurkitzen ditugun erloju adimendunen 
itxura badu ere, gailu horrek, gainerakoek ez bezala, 
segurtasuna eta, behar izanez gero, berehalako arreta ematen 
duten hainbat funtzio ditu.

Zerbitzu osoa
Lehenik eta behin, erraz erabiltzen dela nabarmendu behar da.

Bere funtzioen artean, erlojutik bertatik deiak jaso eta egiteko 
aukera ematen du, gailuak duen SIM txartelari esker. Bestalde, 
erlojuak “erorikoak detektatzeko” sistema bat du, erorikoren 
bat gertatzen denean hautemateko eta, beharrezkoa izanez 
gero, larrialdi-abisua aktibatzeko gai dena. Gainera, GPSaren 
funtzioak erabiltzailearen kokapenaren jarraipen zehatza 
egiteko aukera ematen du, erabiltzailea desorientatzea 
edo galtzea saihestuz. Botoi gorria sakatze hutsarekin, 
telelaguntzaren atzean dagoen giza taldeak erantzun ahal 
izango dio erabiltzaileari.

Era berean, erlojuak beste zerbitzu osagarri batzuk ere baditu, 
hala nola, medikuaren hitzorduei buruzko SMS bidezko abisuak, 

urratsen kontaketa edo pultsazioen neurketa. Neurketa horiek 
guztiak denbora batez egongo dira erregistratuta.

Lasaitasuna guztion eskura
M.J.B. da zerbitzu horren erabiltzaileetako bat, eta honako hau 
adierazi digu:

“Duela urte eta erdi hasi nintzen erlojua erabiltzen, eta gustura 
nago, oso erraza baita erabiltzeko. Bereziki baliagarria zait 
eskaintzen dituen funtzio guztiei esker. Nire kasuan, Jaizkibel 
inguruan paseatzeko ohitura dudanez, seguru sentitzen naiz 
edozein gorabeheraren aurrean erlojuaren atzean dagoen 
giza taldera jo ahal izango dudala jakitean. Niri ematen didan 
segurtasunaz gain, nire familiak asko eskertzen du edozein 
larrialdiren aurrean berehala artatuko nautela jakiteak. 
Egunero erabiltzen dut deiak egiteko eta jasotzeko, egunero 
egiten dudanaren jarraipena egiteko, edo nire tentsio arteriala 
kontrolatzeko “.

Laburbilduz, adierazi behar da Caser Residencialeko 
telelaguntza erloju aurreratua aurrerapen handia dela, eta 
aukera ematen diola pertsonari bere independentziari eusteko, 
baina behar duen arretarekin edo laguntzarekin, dagoen tokian 
dagoela, eta edozein arrisku egoeraren aurrean, hala nola 
erorketa edo desorientazio baten aurrean.

https://www.caseresidencial.es/
https://irunero.eus/caser-cuidadosek-telelaguntza-zerbitzu-aurreratua-eskaintzen-du-ordulari-baten-bitartez/
https://irunero.eus/zaintzaren-bikaintasunak-benetan-axola-duenean-caser-cuidados/
https://irunero.eus/caser-residencialek-etorkizuneko-erronka-berriez-hitz-egiteko-jardunaldia-antolatu-du/

Leire Muñoz, Txingudi errugbi klubeko jokalaria eta entrenatzailea: 

“ENTRENATZAILE ZARENEAN, ZUK 
JOKALARI GISA EGITEN DITUZUN 

GAUZA ASKOTAZ JABETZEN ZARA”
Leire Muñoz Txingudi Errugbiko jokalaria da. Beste hainbat taldetan ibili ondoren, 

pasa den denboraldian etxeko taldera itzuli zen senior mailako emakumeen taldearen 
debuta aprobetxatuz. Aurten, jokalari izateaz gainera, gizonezkoen senior taldeko hiru 
laurdenetako prestatzailea izango da. Denboraldia hastear dagoela aprobetxatuz, Leire 

Muñozek aurtengo helburuak zeintzuk izango diren azaldu du.

Bere nebaren bitartez iritsi zen errugbira, bera baino lehenago 
hasi baitzen jokatzen. “Txapelketa bat antolatu zuten jokalarien 
lagun eta senideek kirola probatu ahal izateko, eta nik parte 
hartzea erabaki nuen”, azaldu du Leire Muñozek. Ez hori 
bakarrik, inguruko lagunak eta klasekideak konbentzitzen saiatu 
zen, baina ezer gutxirako balio izan zuen. Azkenean ordea, 
20 neska elkartu ziren bertan, eta talde txiki bat sortu zuten 
lagunarteko bi jokatzeko. Hurrengo denboraldian, Eibarreko 
taldearekin indarrak batu eta partidu ofizialak jokatzen hasi ziren. 

Lehen pausoak etxeko taldean eman arren, ostera beste hainbat 
taldetan ibilitakoa da Leire Muñoz. Txinguditik Hernanira pasa 
zen, bertan hiru urtez jokatzeko. Unibertsitate ikasketak egin 
bitartean berriz, SICUE programan sartu eta Valladoliden jokatu 
zuen beste hiru urtez. “Bertan emandako urteetan ohorezko 
mailan jokatzeko aukera izan nuen, beraz, oso gustura aritu 
nintzen”, adierazi du Muñozek. Pandemia dela eta etxera 
itzuli behar izan zen eta ligak etenda egon arren, Eibarrek 
ohorezko mailan jokatzen jarraitzeko aukera eskaini zion. 

“Beren proiektuan parte hartzeko interesik ba ote nuen galdetu 
zidaten eta urte eta erdi egin nituen bertan”, gaineratu du egun 
Txingudiko jokalaria denak.

Txingudi errugbi klubera itzuli zen etxeko neskekin batera 
momentu historikoa bizitzeko: senior mailako nesken taldeko 
debutaren urtea. Leire Muñozek gogoratu du taldeko beteranoek 
urduritasun uneak bizi izan zituztela, hasieran ez baitzegoen 
argi neskek taldea ateratzea lortuko ote zuten. Jokalariak adierazi 
digunez, “entrenamenduak hasi ahala, denboraldia gogoz 
hasi eta bukatu genuen”. Hasieratik taldean sortutako giro 
onak denboraldiari eusten lagundu diela iruditzen zaio. Leirek 
onartu du, batez ere hasieran, taldekide berri asko zituztenez, 
jokalari beteranoen esperientzia laguntza handikoa izan zela eta 
hasiberriek beraien gomendioak zeinen ondo jasotzen zituzten 
nabarmendu du. “Jokatzeko gogo handia zutela nabaria zen”, 
adierazi du Leire Muñozek. Denboraldia aurreikuspen handirik 
gabe hasi zuten, Euskadiko Lehenengo Mailan jokatzeak ihes egin 
zien arren, partidu “zail” asko ondo borrokatu izanagatik pozik 
agertu da Leire Muñoz. 

Denboraldi berria, erronka gehiago
Iazko lorpenak oraindik buruan dituztela, Txingudiko neskak 
2024/25 denboraldiari ekiteko prest daude. Aurten astean hiru 
entrenamendu egingo dituzte, entrenamendu teknikoez gain, 
fisikoa ere indartzeko. Gainera, Leire Muñozek aipatu duenez, 
iaz soilik entrenamenduetan parte hartu zuten neska batzuek 
aurten fitxa egin dute, beraz, guztiz batuko dira taldera. Muñozek 
azaldu duenez, ikasketengatik taldea utzi dutenak kenduta, 
gehien-gehienak bertan geratuko dira, taldera batu diren pare 
bat jokalari berriez gain; beraz, hori seinale ona dela dio. “Aurten 
lehiakorragoak izan nahi dugu, partiduak borrokatuz lehenengo 
mailara iristeko”, adierazi du Leire Muñozek. Dena den, kirol 
helburuez gain, iaz egin bezala, taldearen kohesioari ere garrantzi 

handia emango diotela ziurtatu 
du. 

Horretaz gain, aurreko 
denboraldietan egin 
bezala, Txingudi errugbi 
klubera neska jokalariak 
erakartzen jarraitu nahi dute. 
Horretarako, irailaren 21ean, 

Emakumeen Errugbi Eguna antolatu zuten. Leire Muñozek 
azaldu du, jokalariak jardunaldi horren antolaketan inplikatu 
zirela eta denen artean entrenamendu berezi bat prestatu zutela. 
Horretarako, beren ezagunak errugbia probatzera gonbidatu 
zituzten, Leirek bere garaian egin zuen bezala. “Jolas eta ariketa 
desberdinak eginez, emakumeek errugbian aritzea nolakoa 
den ikustea zen helburua”, gaineratu du Txingudiko jokalariak. 
Gainera, arratsaldean lagunarteko partidua jokatu zuten 
Donostiako Bera Berako nesken aurka.

Baita entrenatzaile lanetan ere
Klubeko jokalari izateaz gain, Leire Muñoz mutilen senior 
taldeko hiru laurdenetako prestatzailea ere izango da, Iñigo 
Camarerori entrenatzaile lanetan laguntzeko. Muñozek azaldu du 
entrenatzaile izateko bi ikastaro eginak dituela eta Valladoliden 
jokatu bitartean 12 urtez azpiko taldearen entrenatzaile izan 
zela. Gainera, irakasle ikasketak egin dituenez, haurrekin 
bere ezagutza eta baita gustuko duen kirola partekatzeaz asko 
gozatzen duela azaldu du. Iaz ere inguruko eskoletara hurbildu 
zen errugbia sustatzeko. Entrenatzaile prestakuntzetan 
ikasitakoa praktikara eraman nahian, mutilen taldean zegoen 
hutsune hau bete nahi izan du. Mutilen senior taldean izango 
duen zeregina azaltzeko, Leire Muñozek aipatu du, “errugbian 
askotan aurrelariak eta hiru laurdenak banatzen gara eta ni azken 
horien prestaketaz arduratuko naiz”.

Hiru laurdenen prestaketarekin hasi aurretik, Leire Muñozek 
azaldu du lehenengo jokalariak ondo ezagutzeko denbora beharko 
duela. “Postu horietan zein jokalari arituko diren erabaki behar 
dugu lehenengo”, adierazi du mutilen entrenatzaile berriak. 
Behin hori eginda, zelaian izango dituzten kokapenak erabaki eta 
jokaldiak prestatzen hasiko direla aipatu du. “Denboraldiaurrean 
entrenamendu fisikoak asko indartu nahi izan ditugu, ruck-

ak edo plakaketak bezalako 
beste jokaldi faseak sakonean 
lantzen hasi aurretik”, erantsi 
du Muñozek. Denboraldiak 
aurrera egin ahala, lanketa 
espezifikoagoa egitea 
egokituko zaiola aurreratu 
digu Leire Muñozek. 

“Entrenatzaile zarenean, zuk jokalari gisa egiten dituzun 
gauza askotaz jabetzen zara”, adierazi du Txingudiko mutilen 
entrenatzaile berria denak. Hobetu beharrekoak antzemateaz 
gain, entrenatzailea jokalariei ezagutza hori transmititzeko 
gai izan behar dela argi du Muñozek. Bere agindupean dauden 
jokalariei konturatu gabe bere akatsak irakasteko beldur dela 
onartu du Leirek. Izan ere, denboraren poderioz  jokalariek 
ohitura txarrak hartzea ohikoa da. “Horregatik, nire jokalari 
profila alde batera uzten saiatzen naiz, gauzak ahal dudan 
hobekien azaltzen saiatzeko”, adierazi du entrenatzaile berriak. 
Beraz, rol aldaketa honek gauza berri asko ikasteko aukera 
emango diola pentsatzen du. Era berean, mutilen taldean egin 
dioten harrera beroa eskertu du, denboraldi berria hasteko 
gogotsu baitaude.

Leire Muñozek adierazi du denboraldiaurrea dela errugbi 
denboraldiko bere zatirik gogokoena. “Asko gustatzen zait 
denboraldi hasieran inguruan nabari den urduritasuna eta 
ilusioa”, azaldu du Txingudiko neskak. Oraindik dena posible 
denaren sentimenduarekin, jokalaria eta orain klubeko 
entrenatzailea dena prest sentitzen da aurretik dituen 
erronketan guztia emateko. Muñozek onartu du denboraldiaren 
bilakaeraz ere gozatzen duela, baina aitortu duenez, hasierako 
sentimenduak eta sentsazioak paregabeak dira beretzat.

“Aurten lehiakorragoak 
izan nahi dugu, 

partiduak borrokatuz 
lehenengo mailara 

iristeko” 
Leire Muñoz, Txingudi 

errugbi klubeko jokalaria 
eta entrenatzailea

“Asko gustatzen zait 
denboraldi hasieran 
inguruan nabari den 
urduritasuna eta ilusioa” 
Leire Muñoz, Txingudi 
errugbi klubeko jokalaria 
eta entrenatzailea

↑Argazkia: Leire Muñoz Uni Bilbaoren aurkako partiduan. Egilea: Fredy Monfoto

https://irunero.eus/txingudi-errugbi-klubeko-jokalariak-martxan-daude-jada/
https://www.txingudirugbyclub.eus/
https://irunero.eus/biok-txingudi-euskal-ligako-b-multzoko-txapeldunordea-da/
https://irunero.eus/txingudi-errugbi-klubeko-taldeek-denboraldiaurreko-azken-lagunartekoak-jokatuko-dituzte-asteburu-honetan/

Álex Mozas, Bidasoa Iruneko entrenatzailea: 

Álex Mozasek 20 urte baino gehiago daramatza entrenatzaile lanetan. Azken 9 
urteetan ohorezko, zilarrezko edo ASOBAL mailan jokatu duten taldeen entrenatzailea 

izan da. Horrela, talde handi askotako entrenatzailea izan da, hala nola Alcobendas, 
Torrelavega edo Irungo entrenatzailea. Orain, Bidasoa Iruneko entrenatzaile gisa, 

denboraldi berriari begira dituen helburuak azaldu dizkigu. 

Ezagutzen ez zaituztenentzat, nor da Álex Mozas?
Eskubaloiaren zale amorratua naiz, eta nire ametsetako bat bete 
ahal izan dut: Europan Bidasoa klub historikoarekin jokatzea. 
Hastapenetan amestu ezin nuen zerbait zen eta orain sekulako 
ilusioa eragiten dit. Egia esan, klub hau entrenatu ondoren ez 
dakit zer gehiago lortu daitekeen. 

Nolako harrera egin dizute Irunen?
Beti aldaketaren inguruko zalantzekin edo beldurrekin iristen 
zara. Gainera, nik urte asko neramatzan Torrelavegan. Hala ere, 
jokalarien harrera ikaragarria izan da eta elkarrekin entrenatzen 
egin dugun lehen hilabete honetan oso ondo egokitu dira 
jokatzeko eta lan egiteko modu berrira. Beraz, harrera ona egin 
didate ez bakarrik niri, baita teknikari berri guztiei ere, hainbat 
baikara, eta pozik gaude.

Zurekin batera talde tekniko ezaguna ekartzea lagungarria 
izan zaizu?
Niretzat oso garrantzitsua izan zen Bidasoak talde tekniko 
oso bat ekartzearen aldeko apustua egitea, garrantzi handia 
ematen baitiot talde lanari. Ni aspaldi hasi nintzen lanean 
Nacho Torrescusa prestatzaile fisikoarekin Alcobendasen. 
Torrelavegan Javi Campo ezagutu nuen, bigarren entrenatzailea, 
eta Espainiako Selekzioan Jorge Martinez ezagutu nuen. Horri 
esker, uste dut talde tekniko bat osatu dugula, eta bertan 
bakoitzak bere lan eremua duela. Niretzat oso garrantzitsua da 
lana haien esku utzi ahal izatea, eta esan duzun bezala, horrek 
asko erraztu dit klub berrira iristea, lankideez gain lagunak ere 

baitira.

Zer aldaketa ezarri dituzue 
oraingoz?
Talde batek hainbeste 

denboraz entrenatzaile bera duenean, beti uzten du bere 
arrastoa taldean. Uste dut gauza bera gertatuko zaiola Jacobo 
Cuetarari Torrelavegan. Hona nentorrela jakin nuenetik beti 
argi izan dut Jacobok egindako gauza on guztiak ahalik eta 
gehien aprobetxatu nahi nituela, asko baita, eta emaitzek hala 
erakusten dute. Gero, pixkanaka, zure arrastoa uzten zoaz, 
bakoitzak gauzak egiteko modu bat baitu. Jokatzeko era zaharra 
eta berria oso desberdinak izango dira, baina gauza asko 
aprobetxa ditzakegu. Oso garrantzitsua da ere, ia jokalari multzo 
osoa mantentzea.

Zer balorazio egiten duzu dituzun jokalariez?
Kanpotik ikusita, Artalekura aurkari bezala jokatzera etorri 
naizenean beti iruditu izan zait Bidasoa Irunek ligako bigarren 
jokalari onenak dituela, Barçaren atzetik. Orain, beraien 
entrenatzaile izanda, uste hori berretsi dut. Maila altuko jokalari 
taldea da, ez bakarrik beren kalitateagatik, baizik eta lanerako 
prestutasunarengatik ere. Haiekin entrenatzean konturatzen 
zara zeinen profesionalak diren eta orain arte lortutako emaitza 
onak ulertzen dituzu. Lanerako gaitasun horrek txundituta 
nauka eta asko ikasten ari naiz jokalariengandik.

Zer erronka dituzue aurtengo denboraldirako?
Helburu handiak ditugu buruan. Gure lehen helburua Europara 
berriro Ligaren bitartez sartzea da, nahiz eta beste aukera 
batzuk izan. Horretarako, ligako bigarren edo hirugarren 
postuan kokatu behar gara. Halaber, Europan oso lehiakorrak 
izan nahi dugu, Bidasoa berriz ere talde errespetatua izateko. 
Gehiago amestuz, gustatuko litzaiguke Barçari partida bat 
irabaztea edo, gutxienez, titulu labur bat lehiatzea, azken 
urteetan inork lortu ez duen pauso bat eman ahal izateko, eta 
final batean izan badaiteke, askoz hobeto.

Prest al dago Bidasoa Europako txapelketara itzultzeko?
Niretzat erronka handia da ligan eta aldi berean Europan 
lehiakorrak izatea. Azken urteetan ikusi dugu Europara iristen 
ziren taldeek asko sufritu dutela ligan, Benidorm edo Cuencak 
adibidez. Horregatik, Europako txapelketan ahalik eta urrutien 
iristen saiatuko gara, baina ligari muzin egin gabe, hori baita 
datorren urtean Europara itzultzeko giltza ematen dizuna. 
Niretzat gauza berria da eta, gainera, oso lehiaketa luzea da, 
beraz, jokalarien esperientzian oinarrituko naiz. Uste dut 

talde ona egokitu zaigula eta 
gainditzeko aukerak izan 
ditzakegula. Baina aipatu 
bezala, guztiaren gakoa 
Asobal liga da.

Zer diozu taldeko zaleez?
Hona etorri naizen beste aldietan harritu egin nau arnasten den 
giro onak, baina batez ere gustatzen zait jendeak eskubaloiaz 
ulertzen duela nabaritzen delako. Bizipen eta titulu asko dituen 
taldea da Bidasoa, eta jendeak badaki zer egin behar den horiek 
irabazteko. Jendeari jolasteko modu jakin bat gustatzen zaio, eta 
uste dut guztiz bat datorrela guk egingo dugunarekin. Hau da, 
asko eta oso gogor defendatu nahi dugu. Baloi asko ez galtzen 
eta erasoan diziplinatuak izaten ere saiatuko gara. Beraz, 
eskubaloi erakargarria egingo dugu jendearentzat. Zaleekin 
harremana izatea asko gustatzen zait eta helburua astebururo 
Artaleku betetzea izango da.

Beheko mailetan duzun esperientziak harrobiaren potentziala 
baloratzen lagunduko dizula uste duzu?
Hori da gure beste helburu nagusietako bat. Lehen taldera 
jokalariak igotzen jarraitu nahi dugu. Bidasoak bertako oso 
jokalari onak izan ditu, hala nola Gorka Nieto, Julen Mugica eta 
Eneko Furundarena. Orain belaunaldi berriak ere potentzial 
handia duela uste dugu, Unai Barreto, Jon Ander Iribar edo Javier 
Gastaminza dauzkagu.  Jakina, Irungo edo Gipuzkoako jokalari 
batek lehen taldera iristea lortzen duenean, jendea gehiago 
identifikatzen da berarekin. 

Noraino irits daiteke Bidasoa denboraldi honetan?
Aldaketa handiko urtea izango denez, zaila izango da jokatzeko 
modu berrira egokitzea. Baina jokalarien blokea mantentzen 
dela aprobetxatuz, gutxienez iazkoa lortzen saiatu behar dugu. 
Lehiakorrak izaten jarraitu behar dugu, batez ere, Barçaren 
aurkako bi partiduetan. Europan gu baino askoz aurrekontu 
handiagoak dituzten taldeak daudela jakin arren, anbiziotsuak 
izan behar dugu, eta gure jokatzeko moduak urrutira eramango 
gaituela pentsatu behar dugu. Era berean, garrantzitsua da gu 
ikustera etortzen den jendea identifikatuta sentitzea, pabiloia 
betetzen jarrai dezaten.

 “Lanerako gaitasun 
horrek txundituta nauka 
eta asko ikasten ari naiz 

jokalariengandik”

“Aldaketa handiko urtea 
izango denez, zaila 
izango da jokatzeko 
modu berrira egokitzea”

↑ Iturria: Bidasoa KE.

“KLUB HAU ENTRENATU ONDOREN 
EZ DAKIT ZER GEHIAGO LORTU 

DAITEKEEN”

https://irunero.eus/alex-mozas-bidasoa-irunen-entrenatzailea-izango-da-hurrengo-bi-denboraldietan/
https://www.cdbidasoa.eus/eu/
https://irunero.eus/bidasoa-klubaren-zuzendaritza-batzordeak-baieztatu-du-datorren-denboraldian-jacobo-cuetara-ez-dela-lehen-taldeko-entrenatzailea-izango/
https://irunero.eus/bidasoa-klubak-barcaren-aurkako-partidaren-atarikoa-animatzeko-ekintzak-antolatu-ditu/

Maite Mancisidor, biolinista:

Maite Mancisidor bere gurasoek Musika Kontserbatorioan apuntatu zuten 6 urte zituenean. 
Pare bat urte geroago, 7 edo 8 urte zituela, biolina jotzen hasi zen. Musikarako zaletasuna 

familiatik datorkio, ama piano-jotzailea eta lehengusua perkusio-jotzailea baita, beraz, 
txikitatik bizi izan da musikaz inguraturik. Maite Mancisidorrek uda honetan Europar 

Batasuneko Gazte Orkestrarekin bizitako esperientzia laburbildu du. 

Instrumentu guztien artean, zergatik aukeratu zenuen 
biolina?
Egia esaten badizut, ez dakit zergatik hasi nintzen biolina jotzen, 
txikitatik tronpeta jo nahi nuelako. Egia da nire anaiak tronboia 
jotzen zuela jada, eta nik uste dut gurasoek nahiago izan zutela 
etxean hainbeste zarata ateratzen ez zuen zerbait aukeratzea. 
Horretaz gain, ez dakit beste arrazoiren bat izan ote zen, baina 
argi dago erabaki ona izan zela.

Musika zure zaletasun hutsa baino zerbait gehiago izatea 
erabaki duzu. Erraza izan da bide hori aukeratzea?
Nik txikitatik nahi izan dut mediku izan, edo horrekin zerikusia 
duen zerbait. Hala ere, gutxi gorabehera 16 urte nituenean, 
nahiko berandu, orkestra askotan parte hartu eta mundu hau 
hobeto ezagutu ondoren, bide hau hartzea erabaki nuen. Argi 
izan nuenean eta familiari esan nionean, nire erabakia ondo 
iruditu zitzaien, nahiz eta hasieran harritu egin ziren pixka bat, 
garai hartan ez bainuen asko ikasten. Orain, ordea, uste dut bere 
garaian erabaki egokia hartu nuela. 

Horretarako, Musikenen egin zenituen goi-mailako ikasketak. 
Nola moldatu zinen bertan?
Hori da. Lau urte horietan oso lanpetua egon nintzen, eta 
asko ikasi nuen. Formakuntzaz gain, gaur egun oraindik ere 
harremanetan jarraitzen dudan ikaskide ikaragarriak ezagutzeko 
aukera izan nuen. Gainera, oso irakasle onak ere izan nituen, 
baina urte horietan asko ikasi behar izan nuen. 

Adibidez, uda honetan, zer proiektutan parte hartu duzu?
Uda honetan Europar Batasuneko Gazte Orkestran parte hartu 
dut. Guztira 6 asteko iraupena izan duen proiektua izan da. Horri 
esker, hainbat herrialdetan izan gara kontzertuak emateko, 
hala nola Austrian, Estatu Batuetan, Eskozian, Alemanian eta 
Italian. Oso proiektu ederra eta berezia izan da; izan ere, maila 
handiko zuzendariekin jotzeko aukera izan dut, irakasle oso onak 
izan ditugu eta ikaskideen artean sortutako giro onari esker, 
esperientzia ikaragarria izan da.

Horrelako proiektuek esperientzia aberasgarri asko ematen 
dizkizute, musikatik haratago doazenak, ezta?
Bai, egia esan, oso berezia izan da. Orkestran 27 nazionalitate 
ezberdinetako musikariak elkartu gara, beraz, ingelesez hitz 
egin behar izan dut denbora guztian. Gainera, beste kultura 
batzuetako jendea ezagutzeko 
aukera ematen du horrek. 
Esperientzia handia da, halaber, 

24 orduz etengabe jende 
horrekin bizitzea, baina oso 
berezia da.

Zer egin behar da proiektu horietan parte hartzeko aukeratua 
izateko?
Adibidez, orkestrentzat, sarbide-probak bideoaren bidez egiten 
den entzuketa baten bidez egiten dira, eta, lehenik, aurre-
hautaketa bat egiten da. Azken batean, agian hasiera batean 
Europa osoko 400 jotzaile aurkezten dira, eta orduan bideoen 
bidez gutxi batzuk bakarrik hautatzen dituzte. Gero, entzunaldi 
presentzialen unea iristen da, eta proba hori eskatzen dizkizuten 
piezak epaimahai baten aurrean jotzean datza. Horren ondoren, 
hautatutako biolinistak 25 besterik ez dira, eta, beraz, lan handia 
egin behar da horraino iristeko. Lanetik harago, zorte pixka bat 
ere behar duzula uste dut, hainbeste jenderen artean kasualitatez 
zugan erreparatu behar baitute.

Erraza zaizu ikasketa edo lan orduak zure bizitza pertsonaletik 
bereiztea?
Azkenean, oso garrantzitsua da zein proiektutan parte hartu 
nahi duzun jakitea. Garrantzitsua da ondo aukeratzen jakitea, 
bestela ezinezkoa baita denera iristea. Egia da hobe dela ahalik 
eta proiektu gehienetan parte hartzen saiatzea, asko ikasten 
baitituzu, baina garrantzitsua da zure lehentasunak zein 
diren argi izatea. Egia da prestasun handia izan behar duzula 
iristen zaizkizun aukeretara egokitu ahal izateko, baina argi 
izan behar dugu bakoitzak lanordu asko dakartzala, eta, beraz, 
garrantzitsua da ordu horiek ondo kudeatzea. Beraz, erronkak 
lasaitasunez hartzea garrantzitsua da, ikasketa orduei ahalik eta 
etekin handiena ateratzen diezun bitartean. 

Zein izan da zure kontzerturik bereziena orain arte eta 
zergatik?
Orain arte eman dudan kontzerturik bereziena duela bi urteko 
bat izan zela esango nuke. Europako Orkestrarekin Italian 
emandako kontzertu bat izan zen, leku txiki batean, hau da, 
ez zen oso auditorio ikusgarria, ezta beste munduko ezer ere. 
Uste dut niretzat oso berezia izan zela, nire lehen aldietako bat 
izan baitzen orkestra horrekin eta zuzendari harrigarri batekin 
jotzen. Asko gustatzen zaidan obra bat jo genuen, “Udaberriaren 
sagaratzea” izenekoa. Kontzertua bukatzean mundu guztia 
harritua zegoen eta inork ez zuen hitzik une hartan bizi berri 
genuena deskribatzeko.

Musika estiloei dagokienez, zeintzuk dira zure gustukoenak?
Proposatzen didaten edozer jotzen dut, dena gustatzen zait. Egia 
da asko gozatzen dudala musika erromantikoa jotzen. Musika 
garaikidea ere asko gustatzen zait. Beraz, edozer jotzen dut.

Zer helburu dituzu ikasturte berriari begira?

Aurten, gutxi gorabehera libre dudala aprobetxatuz, biola 
ikasteko asmoa hartu dut, nire ezagutzak zabaltzen jarraitzeko. 
Datorren urteari begira, masterren batean sartzea gustatuko 
litzaidake, ahal dela Herbehereetan. Europar Batasuneko 
orkestran berriro sartzea eta aurrera begira orkestra 
profesionalentzako probak egiten jarraitzea ere gustatuko 
litzaidake.

Non ikusi nahiko zenuke zure burua urte batzuk barru?
Nire bizitza musikaren munduari lotuta jarraitzea nahi dut. 
Gustatuko litzaidake orkestra profesionaletan parte hartzen 
jarraitzea eta, aldi berean, eskolak ematea. Haur txikiei irakasten 
ere asko gozatzen baitut.

Zer amets dituzu musikarekin lotuta?
Jotzen dudan bitartean gozatzen jarraitzea amesten dut. Izan 
ere, askotan jendea orkestra profesional batean sartzen denean 
aspertu egiten da. Horregatik, gustatuko litzaidake musikarekiko 
pasioa mantentzen jarraitzea eta ikaskideei kutsatu ahal izatea.

“Orain, ordea, uste dut 
bere garaian erabaki 
egokia hartu nuela”

“Proposatzen didaten 
edozer jotzen dut, dena 
gustatzen zait”

“LANETIK HARAGO, ZORTE PIXKA 
BAT ERE BEHAR DUZULA USTE DUT”

↓ Argazkia: Pablo Arpón Fernández

↓ Argazkia: Pablo Arpón Fernández

https://irunero.eus/oiasso-museoak-udal-kontserbatorioko-ikasleen-urteko-lehen-kontzertua-hartuko-du-ostegunean/
https://irunero.eus/irungo-kontserbatorioko-hogeita-bederatzi-ikaslek-euskadiko-ikasleen-orkestrako-sarrera-probak-gainditu-dituzte/
https://irunero.eus/maitena-paillet-biolinista-orkestra-handietan-jo-ahal-izatea-da-nire-ametsa/
https://irunero.eus/sista-kata-abeslaria-eta-dja-niretzat-musika-terapia-eta-behar-dudan-zerbait-da/

Menchu Gal aretoan Nestor Basterretxea eta Irunekin izan 
zuen loturari buruzko erakusketaren harira, urrian paseo 
gidatuak eskainiko dira hirian zehar Fernando García 
Nieto historialariaren eskutik.

Noiz: Urriaren 5ean, larunbatean, eta 20an, igandean.  
Erakusketa: Menchu Gal aretoan. 
Gidaria: Fernando García Nieto historialaria.

Girabiraren urteko azken saioa izango da, parkeez 
familian gozatzeko aukera emanez X. edizioa agurtzeko, 
Txikimusika jaialdia egingo dute.

Noiz: Urriaren 13an, igandean.  
Non: Mendibil parkean.  
Ordua: 12:30etik 16:30era. 

Oiasso, TOPIC eta Chillida Leku Museoek antolatuta, IV. 
Dibertsitate Gala musika, dantza eta antzerki festa izango 
da ikusgai. Dibertsitatetik egindako sorkuntzei espazioa 
emango zaie, Gipuzkoako Foru Aldundiaren babesarekin. 

Noiz: Urriaren 11n, asteazkenean. 
Non: Oiasso Museoan. 

2024ko Gipuzkoako Bertsolari Txapelketaren final-
laurdenak. Saiorako sarrerak salgai daude Bertsosarrerak.
eus webgunean eta Bertsozale Elkarteko bazkideek eta 
gazteek prezio berezia izango dute sarreretan.

Noiz: Urriaren 27an, ostiralean.  
Non: Ficoban. 
Ordua: 17:00etatik aurrera. 

NESTOR BASTERRETXEARI 
BURUZKO PASEO GIDATUAK

GIRABIRA TXIKIMUSIKA

IV. DIBERTSITATE GALA
GIPUZKOAKO BERTSOLARI 
TXAPELKETAKO FINAL-
LAURDENAK

Zeinu hizkuntzako ikastaroa eskainiko da Artiako 
Gaztelekuan. Ikastaroa 3 saiotan emango da, ostiraletan: 
urriaren 11n, 18an eta 28an, 17:30etik 19:30era.

Doakoa da eta plaza mugatuak daude. Ez itxaron izena 
emateko!

Izen-emateak eta INFO+: Gaztelekuan bertan,  
whatsappera (681 946 798) edo helbide elektronikora 
(gazteleku_artia@irun.org) mezu bat bidaliz eman 
dezakezu izena.

Aipatzekoa da ere, urriko astearte guztietan desgaitasun 
sentsorial eta fisikoko pertsonen inguruko kontzientzia 
hartzeko, hainbat ekintza burutuko direla.

Martindozeneako Gaztelekuak lasertag partidak antolatu 
ditu urriaren 19rako. Arratsaldeko 17:30tik 20:00etara 
Gazteleku ondoan dagoen parkean jokatuko dira.

Plazak mugatuak dira eta doakoa izango da.

Izen-emateak: Gaztelekuan bertan edo whatsappera 
(690706471), Instagramera (@gazteleku_
martindozenea) edo helbide elektronikora (gazteleku@
irun.org) mezu bat bidaliz eman dezakezu izena.

Urriaren 4an Martindozenea Gaztelekuko 15-18 
espazioak bere ateak irekiko ditu!

Hilabete osoan zehar ostiral eta larunbat arratsaldeetan 
17:00etik 21:00etara eskura izango duzu gazteentzako 
espazio hau.

Milaka gauza eskaintzen dituzte adin tarte horretako 
gazteentzat: bilarra, musika, serigrafia tailerra, irteerak, 
mahai-jolasak, play 5a, ….. Animatu eta etorri!!

ZEINU HIZKUNTZAKO 
IKASTAROA

ZATOZ LASERTAG-EAN 
JOKATZERA!

15-18 ESPAZIOA

2024ko urria

https://irunero.eus/irunek-nestor-basterretxearen-jaiotzaren-mendeurrena-ospatzeko-ekitaldietan-parte-hartuko-du/
https://girabira.net/
https://www.oiasso.com/eu/
https://bertsosarrerak.eus/sarrerak/sarreren_salmenta_orria
https://bertsosarrerak.eus/sarrerak/sarreren_salmenta_orria
https://irunero.eus/gazteria-arloak-a1-eta-a2-mailetako-zeinu-hizkuntzetako-online-ikastaroak-antolatu-ditu/
https://www.irun.org/eu/gazteartean/zerbitzuak/gaztelekuak/gazteleku-martindozenea-eu
https://irunero.eus/irungo-gazteei-ez-zaie-planik-faltako-uda-honetan/
https://irunero.eus/irungo-gazteei-ez-zaie-planik-faltako-uda-honetan/

